
DISKUSSJONI DWAR IL-POLITIKA NAZZJONALI DWAR ID-DROGA

IĊ-CHAIRPERSON (Onor. Anthony Agius Decelis): Dan il-Kumitat Konġunt illum se jiddiskuti l-politika nazzjonali dwar id-droga. Qabel xejn nirringrazzjawkom talli aċċettajtu l-istedina tagħna. Għal din id-diskussjoni llum għandna magħna rappreżentanti mill-Caritas u mis-Sedqa. Nixtieq ninformakom li din il-laqgħa se tkun qiegħda tiġi mxandra b’mod dirett fuq il-websajt tal-Parlament u mbagħad wara tiġi mxandra wkoll fuq l-istazzjon televiżiv tal-Parlament. Nirringrazzja wkoll lill-Membri preżenti. Għaldaqstant nagħtu bidu għad-diskussjoni tal-lum u nsejjaħ lis-Sur Alfred Grixti, lil Dr Anna Maria Vella u lis-Sur Charles Scerri, rappreżentanti tas-Sedqa, sabiex jagħtuna l-preżentazzjoni tagħhom.  

IS-SUR ALFRED GRIXTI (CEO tal-FSWS): Grazzi. Insellem lill-ħbieb tagħna tal-Caritas, li huma kollaboraturi kbar f’dan il-qasam. Se nagħtu overview ta’ x’inhi s-Sedqa u x’nagħmlu kuljum. Se nagħtu ħarsa ħafifa lejn il-ħidma tagħna tas-sena 2020, liema informazzjoni hija wkoll pubblika u tinsab fuq il-websajt tal-fondazzjoni. Imbagħad wara nidħlu fuq il-cannabis reform u d-drugs policy. Aħna informati li n-National Addictions Advisory Board qiegħed jaħdem fuq l-aġġornament tad-drugs policy. Fil-fatt avviċinana wkoll sabiex nagħtuhom xi statistika li jkollna aħna min-naħa tagħna. So it is a work in progress. Jiġifieri min-naħa tagħna ġejna avviċinati min- National Addictions Advisory Board sabiex nagħtu l-input tagħna. 

Kif għedtilkom aħna twaqqafna bħala the national agency against drugs, alcohol and other addictions abuse. Illum aħna nitkellmu fuq l-addictions għaliex bdejna ma nagħmlux distinzjoni. Fil-fatt kif se jispjegaw Dr Vella u s-Sur Scerri, ir-rehab tagħna huwa programm consequential phase 1, 2, and 3, però ma nagħmlux distinzjoni jekk intix qiegħed hemmhekk fuq abbuż mill-alkoħol jew fuq abbuż mid-droga imma jiġu trattati flimkien. Bejn wieħed u ieħor nassistu lil madwar 2,800 klijent fis-sena. Nimpjegaw magħna ħames tobba li huma speċjalizzati fil-qasam tad-droga. U hawnhekk se nagħmilha daqsxejn tal-union tagħhom għaliex nemmen li wasal iż-żmien li l-awtoritajiet tas-saħħa jirrkonoxxu l-vizzji bħala speċjalizzazzjoni in it’s own right u mhux bħala branka ta’ xi ħaġa oħra. 

Nimpjegaw ukoll magħna 12-il infermier, 3 spiżjara, 28 social worker, 15-il prevention executives, 16-il care worker; 16-il psikoloġista, – naħseb li tlifna xi ftit minnhom dawn imma r-reklutaġġ dejjem għaddej - 6 family therapists, 4 psycho therapists, 7 councellors u 3 social welfare professionals. Kuljum jiġu 750 ruħ sabiex nagħtuhom id-doża tal-methadone ġewwa d-Detox Centre. Kull doża hija personalizzata, jiġifieri l-ammont li kull persuna tikkonsma hija skont ir-riċetta tat-tabib partikolari u tal-persuna partikolari. L-Addictions Community Team jagħmel specialised social work fil-komunità u dawn ħadmu ma’ 1,031 klijent. Il-Prevention Service, minkejja l-pandemija, għamel 500 intervent fl-2020 u laħaq lil 16,716-il individwu. Fil-maġġor parti dawn kienu skejjel. 

Imbagħad għandna s-Substance Abuse Free Employees, li minn meta beda dan il-programm, ħadem ma’ 26,000 impjegat. Aħna naħdmu mal-employers biex ngħinuhom jiffaċċjaw ir-realtà ta’ meta jkollhom xi impjegat li fil-weekend mar clubbing u t-Tnejn filgħodu qam ħażin u daħal ix-xogħol taħt l-effett. F’dak il-każ x’tagħmel? Allura ngħinu lill-employer biex ikun jaf kif se jiffaċċja dawn is-sitwazzjonijiet. Ovvjament, preferibilment ma tkunx it-tkeċċija tal-impjegat l-ewwel u l-unika azzjoni li tittieħed. Dan il-programm għamilnieh kemm fis-settur pubbliku kif ukoll fis-settur privat. Fil-fatt fis-settur privat aħna corporate partners mal-Malta Employers’ Association fuqha din. Fis-settur pubbliku waħda mill-entitajiet li pparteċipat f’dan il-programm kienet l-Armata, fejn mill-Brigadier sal-inqas rekluta ġdida kollha għamlu dan il-programm. U jagħmluh b’mod regolari. 

Iċ-ċentru tar-riabilitazzjoni tagħna huwa wieħed ħolistiku. Għandek it-tliet fażijiet; minn biopsychosocial assessment, treatment, to reintegration into society. 

IĊ-CHAIRPERSON: Grazzi. Issa nħallu f’idejn is-Sur Charles Scerri, Operations Director tas-Sedqa.

IS-SUR CHARLES SCERRI (Operations Director Sedqa): Kif tistgħu taraw minn din il-grafika, not withstanding il-pandemija u d-diffikultajiet operattivi li ġabet magħha, fil-verità fl-2020 irnexxielna naraw aktar klijenti mis-sena ta’ qabel! Id-domanda għall-għajnuna għas-servizzi tagħna ma naqsitx, anzi pjuttost nistgħu ngħidu li żdiedet. Biex niċċara ftit id-differenza bejn cases u individuals għaliex individwu jista’ jkun li ġie aktar minn darba waħda f’dik is-sena partikolari għas-servizzi tagħna. Mela fil-programm ta’ riabilitazzjoni ħdimna ma’ 55 indivdwu. Lista ta’ stennija ma kellna xejn. Din is-sena rajna ftit iktar minħabba d-domanda għolja li kien hemm għall-programm ta’ riabilitazzjoni, li kif qal is-sur Grixti, irristrutturajnieh totalment. 

Qabel is-servizzi ta’ riabilitazzjoni tagħna kienu according to the substance of use. Jiġifieri kellna Dar Żernieq, li kien programm speċifiku għall-alkoħol, u kellna l-Komunità ta’ Santa Marija li kien iktar iddedikat għall-użu mid-droga. Issa peress li l-vizzji u l-implikazzjonijiet tagħhom huma komuni, kemm meta titkellem fuq alkoħol kif ukoll meta titkellem fuq droga, anke fuq behavioural addictions, illum sirna iktar qegħdin niltaqgħu magħhom. Fil-fatt ftit ilu kellna l-ewwel każ ta’ persuna li għandha l-vizzju tax-shopping. Din kienet shopaholic u talbet l-għajnuna tagħna biex nitrattaw proprju din l-issue. Hemmhekk fejn definittivament, bħala professjonisti aħna qegħdin ninvestu, u għad irridu ninvestu f’aktar taħriġ, biex il-professjonisti tagħna jkunu jistgħu jindirizzaw ukoll dawn il-behavioural addictions. 

Anke mill-istħarriġ tal-ESPAD, li ħareġ cycle tal-2019, u li huwa stħarriġ li jsir madwar l-Ewropa kollha, inkluż Malta, staqsa mistoqsijiet speċifiċi lill-fourth formers ta’ Malta u Għawdex kollu, u ħareġ li l-użu tal-midja soċjali huwa lampanti. Biex nagħti daqsxejn ta’ anecdote żgħir mill-background tiegħi, fejn għal 13-il sena ħdimt fl-aġenziji tal-kura alternattiva, darba minnhom ma ninsieha qatt, iltqajna ma’ sitwazzjoni fejn tfajla tant kienet ilha ma toħroġ mid-dar għax il-ħin kollu kienet tkun fuq il-laptop tagħha, li x’ħin ħarġet barra kellha tiġi hospitalised minħabba l-effetti li għamlitilha x-xemx! Din lanqas skola ma kienet baqgħet tmur! Hawnhekk qed nitkellem fuq estremità, però iva rridu nħarsu lejn dan il-fenomenu għaliex anke l-ESPAD urina biċ-ċifri li l-użu tal-midja soċjali u tal-mezzi elettroniċi huwa kbir ħafna fost iż-żgħażagħ tagħna. 

Is-servizz ta’ riabilitazzjoni, kif qal is-Sur Grixti, huwa maqsum fuq tliet fażijiet. Fl-ewwel fażi we assess is-sitwazzjoni tal-individwu kif ukoll is-sitwazzjoni ta’ madwar l-individwu. Aħna rajna li hija essenzjali li meta persuna daħlet għar-riabilitazzjoni magħna, inutli nkunu qegħdin nitrattaw lill-individwu mingħajr ma nkunu qegħdin noffru għajnuna professjonali permezz tal-councellors u tat-terapisti tagħna anke lis-sistema ta’ madwar l-individwu għaliex dan kif joħroġ mir-riabilitazzjoni u jmur lura f’dik is-sitwazzjoni li kien fiha qabel, iċ-ċansijiet huma li hu se jerġa’ jiltaqa’ mal-istess diffikultajiet. Dik għalina kienet importanti ħafna. 

Inkludejna wkoll it-tielet fażi, li hija l-fażi tar-rintegrazzjoni lura fis-soċjetà, fejn ir-resident ikun qiegħed joħroġ jaħdem u allura nkunu qegħdin ngħinuh fir-rigward ta’ impjieg, ta’ akkomodazzjoni u affarijiet oħra, biex huwa jintegra ruħu lura kemm jista’ jkun għan-normalità u biex kemm jista’ ikun ikollu bażi soda biżżejjed biex nevitaw li jerġgħu jinqalgħu ċerti diffikultajiet. Fil-verità irrid ngħid li meta tidħol għar-riabilitazzjoni mhijiex dik li forsi titpinġa hemm barra, fejn qisek dħalt f’washing machine u ħriġt nadif! Ir-riabilitazzjoni hija roller coaster għax l-isfidi dejjem hemm se jkunu. Forsi issa nidħlu fuq l-issue tal-cannabis fost affarijiet oħra imma aħna dejjem qegħdin hemmhekk biex noffru l-appoġġ tagħna, kemm jista’ jkun b’mod professjonali, lil dawn l-individwi. 

Meta nħarsu minn liema żoni f’Malta l-iktar li niltaqgħu ma’ klijenti nista’ ngħid li ovvjament għandek in-Northern harbour district u s-Southern harbour district li huma l-aktar prominenti, kif tistgħu taraw minn din il-grafika. Nistgħu ngħidu li kien hemm ukoll żieda fin-Norhern district, speċjalment meta nitkellmu fuq San Pawl il-Baħar, Buġibba u l-Qawra. Però dejjem jibqa’ prevalenti l-harbour area bħala nies li nkunu qegħdin naraw. Aħna investejna wkoll fil-case management software bħala Fondazzjoni. Permezz ta’ dan qed ikollna data aktar speċifika fuq minn fejn ikunu ġejjin il-klijenti tagħna, fost affarijiet oħra. Eżempju ċar huwa li inti se ddaħħal fields li huma obbligatorji, u allura l-professjonisti dejjem se jkunu qegħdin jiġbru l-informazzjoni fuq pereżempju d-demografija imma anke fuq trends oħrajn, biex b’hekk aħna nkunu dejjem aġġornati u s-servizzi tagħna dejjem ikunu qed jingħataw skont fejn hemm l-aktar bżonn. Aktar ‘il quddiem nispjega wkoll ftit x’nagħmlu bħala prevenzjoni.

IĊ-CHAIRPERSON: Grazzi. Is-Sur Alfred Grixti.
IS-SUR ALFRED GRIXTI: Nafu li l-Gvern għandu mandat, però given li l-missjoni tagħna bħala l-aġenzija nazzjonali kontra l-użu ħażin tas-sustanzi, il-mandat tagħna huwa ċar u hemm sfidi sinifikanti ħafna. Irridu nibdew nibdlu l-vokabularju wkoll u ma rridux nisimgħu aktar kliem bħal “jittaqqab” u “jinqered”. Il-frażi li tintuża barra, biex kemm jista’ jkun ma jkollhiex konnotazzjonijiet negattivi u labelling u stigmatisation fuq dawn in-nies hija “people who use drugs”. Għandna esperjenza mit-tobba li tmur lura għall-1987. Sedqa twaqqfet fl-1994. Aħna jidhrilna f’dan il-kuntest li l-pajjiż irid isib il-bilanċ bejn dak li huwa ppruvat medikament u xjentifikament, u hemmhekk it-tabiba se titkellem ċar. Il-mandat li għandu l-Gvern u l-impenn li għandna aħna hu li rridu ngħinu lil dawn in-nies mingħajr ma nikkriminizzaw. 

Imbagħad waħda mill-ikbar sfidi li jkollna hija ta’ meta xi ħadd joħroġ mill-ħabs u jiġi għandna, jagħmel il-programm ta’ riabilitazzjoni, jirranġa kollox u mbagħad, meta niġu għall-impjieg, li hija parti essenzjalissima tal-vjaġġ lejn ir-rintegrazzjoni fis-soċjetà, ikollna l-problemi. Insostnu wkoll li l-issue, u għalhekk qed nieħdu gost nipparteċipaw f’dan il-Kumitat illum, mhijiex biss fuq cannabis reform imma hija l-policy tal-pajjiż. Kien għalhekk li aħna bqajna kawti u ma ħriġniex stqarrijiet mill-ewwel. Din il-preżentazzjoni fost l-oħrajn, speċjalment din is-sezzjoni li qegħdin nagħmlu, konna mistednin il-ġimgħa l-oħra mill-MCESD, u tajniehom l-istess preżentazzjoni li qed nagħtu lilkom. L-issue għalina hija li għandna naraw l-issue tal-kannabis f’kuntest iktar usa, anke ta’ behavioural addictions u l-ispettru kollu tal-abbuż. 

IĊ-CHAIRPERSON: Grazzi. Issa nsejjaħ lil Dr Anna Maria Vella.

DR ANNA MARIA VELLA (Clinical Chairperson Sedqa): Jiena se nitkellem iktar fuq id-dokument li ħareġ. Fl-ewwel parti tiegħu jirreferi għall-użu mediċinali imma jikkawża iktar diffikultà għaliex filli jitkellem fuq użu mediċinali u filli jitkellem fuq użu responsabbli. Allura aħna ppreferejna li f’dan il-kuntest mhux niddiskutu l-użu mediċinali imma niddiskutu l-użu responsabbli. Għalhekk importanti li wieħed jagħmel mill-ewwel distinzjoni bejniethom u mhux jibda jħallathom it-tnejn flimkien. Huwa importanti wkoll li nsemmi li meta aħna nibdew nitkellmu fuq l-użu mediċinali, suppost jiġi referut iktar il-cannabinoid level tal-parti tal-kannabis. 

Ħafna min-nies jaħsbu u jagħtu l-impressjoni li this is a safe part tal-ħaxixa mentri dan mhuwiex minnu. It has been proved over and over again li din għandha hallucinogenic effect, fejn inti tibda timmaġina li qed tara u tisma’ l-affarijiet. U dan ma jiddependix mid-doża. Din naħseb hija l-maġġorparti li se nitkellem fuqha jien. Importanti li niftakru li kemm il-cannabinoid kif ukoll it-THC level huma importanti. 

Bħala l-esperti f’din l-area nħoss li huwa importanti li wieħed jitkellem fuq l-użu responsabbli, imma ma tistax titkellem fuq l-użu responsabbli fejn jidħlu psychoactive substances. Jien ma nistax ngħid li jien responsabbli u naf x’qiegħed nagħmel u fl-istess ħin qiegħed nieħu xi ħaġa li se taffettwa l-mod ta’ kif se naħseb u ta’ kif se nirraġuna. Allura ħafna esperti f’din l-area qalu mill-ewwel li l-kliem li ntuża f’din il-White Paper mhuwiex tajjeb għax inti ma tistax titkellem fuq użu responsabbli għax dik il-frażi hija biss leġġenda. Kieku jien aktar nippreferi nitkellem fuq risk reduction, u iktar u iktar fejn jidħol dan is-settur, nitkellem fuq il-primary, secondary and tertiary prevention. Jekk id-dekriminalizzazzjoni jew il-legalizzazzjoni tal-kannabis se tgħaddi, almenu jkollna f’rasna kif se naħdmu fuq dawn it-tliet binarji, li huma binarji differenti. 

Rigward l-ewwel binarju tal-primary prevention aħna nafu li l-moħħ jibqa’ jiżviluppa sal-età ta’ 25 sena. Sa 18-il sena l-moħħ ikun żviluppa sew però bejn it-18 u l-25 sena jkun hemm proċess ta’ żvilupp li l-kannabis, definittivament, se taffettwa l-moħħ f’dak il-punt. Allura bilfors irridu nitkellmu li qabel dik l-età l-użu tal-kannabis mhux se jagħmel ġid lil dan l-organu. Min-naħa l-oħra rridu ngħidu li meta aħna nkunu qegħdin nitkellmu fuq l-età sa 25 sena, qegħdin nitkellmu fuq tfal, adoloxxenti u fl-istess ħin fuq adulti. Dawn iridu jkunu l-ħin kollu informati b’messaġġi li huma reali. Jien qatt ma qbilt li inti għandek tmur fl-iskejjel biex toqgħod tbeżża’ u twerwer lit-tfal! Min jaf kemm qaluli biex noqgħod inbeżżagħhom! Imma dik is-sistema ma taħdimx. 

Min-naħa l-oħra rridu nagħtu informazzjoni li hija vera u li dak li jkun jista’ jifhem li dak li qed tgħidlu huwa minnu. Kif kienu jgħidu l-istudenti tal-mediċina fi żmienna li jekk ngħidu “don’t take drugs because you die” u jien użajt fil-weekend u bqajt ħaj, mela kulma se tgħidli huwa żbaljat. Mela jien irrid ngħidlek il-pakkett kollu ta’ x’jista’ jiġri u ċjoè li se jkollok il-problemi l-iskola, se jkollok il-problemi mal-ġenituri u mal-pulizija, mela hemmhekk se jagħrfu li dawk l-affarijiet verament jiġru. Allura jrid ikollna informazzjoni li hija vera, li jistgħu jassoċjaw magħha u jrid ikollna wkoll għodda li tkun interessanti. 

Meta aħna mmorru u nagħmlu l-kwestjonarji, eċċ., jekk ma jkunux il-ħin kollu, minn day 1, monitored biex naraw dak li qed nagħmlu huwiex qed jagħmel effett jew le, tista’ tkun l-isbaħ ġħodda jew l-iktar ħaġa li ħadu interess biha t-tfal, però aħna x’aħna nagħmlu? Qed inġiegħelu lit-tfal jieħdu gost jew qegħdin nissorveljaw jekk din li għamilna effettwatx l-użu tad-droga jew le?! Dak irid ikun il-messaġġ tagħna. Il-messaġġ tagħna jrid jitwassal mhux biss fl-iskejjel imma fil-kunsilli lokali, fil-paroċċi, fil-clubs u kull fejn qed jiltaqgħu n-nies, fejn inti qisek titfa’ dik il-bomba f’dak il-villaġġ biex kulħadd jispiċċa jitkellem fuqha. Dak huwa l-mod kif verament tagħmel xi ħaġa tajba. 

Ovvjament biex tagħmel dawn l-affarijiet kollha hemm bżonn il-fondi. Hemmhekk, kif qed taraw, għamilt sistema ta’ kif wieħed, fuq livell micro, macro u fuq livell personali, għandu jmexxi l-messaġġ tiegħu. Bħalma qed naraw l-iskola definittivament għandha importanza, u bħala Sedqa naħdmu ħafna fl-iskejjel. Però dan mhuwiex biżżejjed. Trid tkun iktar imxerrda. Nemmnu wkoll li biex wieħed jasal fil-punt biex jibdel ir-rotta tiegħu, inti trid tibda żgur bl-early intervention, imma hija xi ħaġa li għandha l-passi tagħha u mhux li tagħmilha f’pass wieħed. L-iktar ħaġa importanti li wieħed għandu jifhem hi li bejn l-informazzjoni u t-tibdil fl-imġieba hemm proċessi sħaħ. Fl-iskejjel kellna l-kotba tas-Sedqa imma ma jfissirx li għax għandna dik l-informazzjoni ma ħadux droga proprju għax qraw dawk il-kotba. Jiġifieri wieħed irid jifhem li hemm proċess sħiħ li għandu jaħdem fuqu. 

Ejja ngħidu li jien bdejt inpejjep il-ħaxixa. U dan huwa punt importanti ta’ dak li ngħidulu s-secondary prevention. Dan huwa booklet li ġibt mill-Olanda u fih għandek l-istampi ta’ pjanti tal-kannabis differenti. Kull pjanta differenti għandha livell differenti ta’ THC u livell differenti ta’ cannabinoid. Allura l-White Paper qiegħda tgħid xi ħaġa li fil-verità ma tagħmilx sens għax titkellem fuq seba’ grammi, fuq 28 gramma u fuq pjanti. Imma dak ma jfissirx li qed nitkellmu fuq il-livell ta’ THC u ta’ cannabinoid. L-Olanda rajt bud waħda minn pjanta li kienet tiżen għaxar kili! Jekk jien għandi erba’ pjanti bħalha d-dar ifisser li għandi kemm irrid! Ma ninsewx li kull pjanta mhux bud waħda tagħmel imma jkollha diversi. 

Għaldaqstant wieħed irid jifhem li meta qed nitkellmu fuq livelli, irridu nagħmlu l-istess kif għamilna fuq l-alkoħol. Aħna ma nitkellmux fuq li ma tistax tixtrob aktar minn tliet flixken birra imma nitkellmu fuq units. U l-istess ħaġa hemm bżonn li wieħed jibda jagħmel fuq il-kannabis u jispeċifika l-livell ta’ THC u l-livell ta’ cannabinoids. Allura xi ħadd li jiddeċiedi li jrid ipejjep il-ħaxixa jrid ikun infurmat x’tip ta’ ħaxixa qiegħed jixtri. Irid ikun hemm l-ingredjenti ħalli tkun taf eżattament x’qiegħed tixtri. L-ammont għandu jkun inkluż bil-livell ta’ THC. U jekk se nixtri ma jridx ikun mingħand xi ħadd mill-black market imma jrid ikun ikkontrollat. Irid ikun minn postijiet li jkunu l-bogħod - aħna għidna mhux quddiem it-tfal imma dik hija ġenerika wisq - mill-iskejjel, mill-clubs u minn fejn ikun hemm l-adoloxxenti li għandhom inqas minn 25 sena. Inkella nkunu qegħdin inpoġġuhom f’periklu. Ovvjament ma tistax tpejjipha f’post pubbliku, fejn għandek nies li għandhom inqas minn 25 sena. 

Jien għandi pet subject li qatt ma rnexxieli narah jiżviluppa u dan huwa drug driving. Importanti li wieħed jifhem kif se nitkellmu meta nibdew nitkellmu fuq xi ħadd li pejjep il-ħaxixa jew joint u wara mar isuq. L-effett hemmhekk mhuwiex tajjeb u allura rridu nkunu nafu kemm huwa l-livell ta’ cannabinoid u ta’ THC fid-demm biex wieħed ikun jista’ isuq. Aħna nafu li l-alkoħol huwa faċli li jiġi detected permezz tal-breathilizer, li huwa a non invasive test. Iwaqqfek pulizija għax qiegħed issuq ħażin u jeħodlok breathilizer u jkun jaf l-ammont ta’ alkoħol li għandek fis-sistema. Fejn tidħol il-kannabis ma nistgħux nagħmlu hekk imma bilfors trid tieħu d-demm on site għax wara ftit tal-ħin il-livelli jinbidlu.

Issa lili l-aktar ħaġa li tinkwetanti hi li jekk jien pejjipt irrid nistenna ammont ta’ ħin qabel insuq, jew jekk jien xrobt irrid nistenna ammont ta’ ħin qabel nista’ nsuq imma jekk pejjipt u xrobt l-ammont ta’ ħin qabel tkun tista’ issuq jitla’ exponentially. Issa żgur li din l-informazzjoni hemm barra mhijiex magħrufa. Mela jien inħossni tajjeb avolja pejjipt u xrobt, mela nibqa’ għaddej u ma nagħtix każ ta’ x’qiegħed nieħu u x’qiegħed nagħmel. Barra s-sewqan jien ninsisti wkoll fuq handling ta’ heavy machinery. Fi Franza, kull persuna jrid ikollha t-test fil-karozza biex tużah nhar ta’ Tnejn filgħodu biex jivverifikaw il-livell ta’ droga jew alkoħol li għandha fis-sistema tagħha. 

Fl-aħħar niġu għat-tertiary prevention; fejn dak li jkun pejjep il-ħaxixa, iddejjaq u jrid jara x’se jagħmel. Irid ikun jaf fejn għandu jmur u min se jgħinu biex joħroġ minn din il-problema. Irid ikun hemm informazzjoni ċara u aktar magħrufa fejn huma l-punti ta’ għajnuna. Barra minn hekk ninsisti wkoll u ngħid li huwa importanti ħafna li jkollna l-evalwazzjoni. Dan id-dokument jitkellem fuq li jkun hemm tim ta’ persuni li se jkunu responsabbli. Dan it-tim iridu jibdew ikejlu x’inhu jiġri permezz ta’ din il-liġi. Allura wieħed irid ikun responsabbli biżżejjed li jekk se nibdew naraw pereżempju iktar inċidenti bil-karozza, jew użu iktar għoli, irid ikollna l-kuraġġ li ninfurmaw lill-Gvern b’dak li jkun qiegħed iseħħ. 

IĊ-CHAIRPERSON: Grazzi. Aktar rimarki? Is-Sur Alfred Grixti.  

IS-SUR ALFRED GRIXTI: Aħna se ngħidu affarijiet li huma radikali. Ovvjament huma l-ideat tagħna, ideat ta’ nies li jaħdmu man-nies on the ground. Għalhekk qed ngħidu radical harm reduction għax ċerti affarijiet forsi tgħidulna li ma naqblux magħhom fil-prinċipju, bħal pereżempju fuq l-użu responsabbli tal-kannabis. Imma se ngħidu affarijiet oħra. L-ewwel nett irid ikun hemm postijiet approvati fejn in-nies jistgħu jmorru fihom u jpejpu l-ħaxixa. Min-naħa l-oħra mhux nagħmlu xi stunt bħalma għamlet mediahouse l-ġimgħa l-oħra u tgħid li se jagħmlu cannabis cafè! Bir-rispett kollu imma l-affarijiet ma jsirux hekk! Jekk se nilliberalizzaw, u anke aħna naqblu li għandna nneħħu l-kriminalizzazzjoni ta’ min ipejjep u juża s-sustanzi, imma mbagħad ma nistgħux immorru għal free for all u xi ħadd jgħidlek li se jagħmel cannabis cafè! 

Għandu jkun hemm postijiet approvati mill-Cannabis Authority, li tissemma fil-White Paper. Meta qed nagħmlu hekk nafu li d-dealers u l-pushers imbagħad se jimmiraw lil dawk ta’ taħt il-25 sena. Mela l-iktar nies f’età vulnerabbli se jkunu fil-mira ta’ min irid ikabbar is-suq tal-bejgħ tiegħu. Għalhekk qed ngħidu mhux naqbad inqum filgħodu u għax jien il-midja, nifhem f’kollox, naqbad ngħid li se nagħmel cannabis cafè! Ma taħdimx hekk. Aħna open li jkun hemm dawn il-postijiet, fejn min irid jissoċjalizza u jpejjipha jagħmilha f’ambjent ikkontrollat, imma dawn iridu jkunu approvati mill-awtorità li qiegħed jiġi ssuġġerit li titwaqqaf. Nafu li jekk tagħmilha waħedha, awtomatikament id-dealer u l-pusher mhux se jmorrulek ‘l hemm imma se jmorru fejn hemm dawk li ma jistgħux jidħlu f’dak il-post, jekk se jsir qbil li din tiġi għalmin għalaq il-25 sena. Allura biex ikun hemm liberalizzazzjoni – forsi tinstema’ naqra ironika – jrid jiżdied l-infurzar tal-liġi għax inkella se niġu fi stat ta’ free for all! U ma naħsibx li dik kienet l-intenzjoni tal-White Paper. 

Naf li dak li se ngħid se tqajjem diskussjoni imma rridu nagħmluha ċara li din ukoll trid tittieħed f’kuntest partikolari. U hawnhekk nagħmel riferenza għax-shooting galleries. Jien kont ukoll sindku u mhux l-ewwel darba li kienu jiġu fuqi n-nies biex jgħiduli li fit-tali post qed jittaqqbu n-nies għax ikunu sabu s-seringi. Għamilna tajjeb, u nirrikonoxxu t-tajjeb li sar fl-imgħoddi, meta bdejna nqassmu s-siringi b’xejn, imma minħabba raġunijiet ta’ trejdjunoniżmu m’għandniex sevizz biex jiġbor lura s-siringi wżati. Mela inti tmur tieħu s-siringi b’xejn imma wara li tużahom taqbad u tarmihom fejn jidhirlek inti. Żgur li l-kostitwenti tagħkom mhux l-ewwel darba li qalulkom li sabu s-siringi fit-tali post jew fit-tali triq. 

L-istatistika turina li min jabbuża mill-eroina, u allura li jużaw is-siringi, huma a very particular population. Huma nies li għandhom mid to late fifties u medikament is-sintomi li qegħdin juru huma ta’ ġerjatrija. Allura hemm bżonn ta’ ċerta kura u huwa għalhekk li aħna qed ngħidu li għandna nikkunsidraw postijiet bħalma huma shooting galleries. As a layman naħseb li jkun aħjar li nipprovdulhom spazji fejn jistgħu jiġu, nagħtuhom is-siringi, jieħdu l-eroina la jridu jeħduha, jiddisponu minnha hemmhekk, u jkollhom tobba u professjonisti oħra fil-post milli jmorru jabbużaw f’xi post imwarrab u jixtru from the black market. Aħna nafu l-frakass li qed jagħmlu, u nirriferikom għar-rapport tal-Kummissarju għas-Saħħa Mentali ta’ xi erba’ snin ilu, fejn qal li dawn malli jispiċċawlhom il-flus u jiġu ħażin għax ma jkunux jistgħu jixtru, qed jispiċċaw jirreferu lilhom infushom f’Mount Carmel u saħansitra jbeżżgħu lill-pazjenti li qegħdin hemmhekk għall-kura mentali! 

Veru se tgħiduli allura l-Istat għandu jipprovdi post fejn dak li jkun joqgħod jittaqqab?! Imma ma ninsewx li dan pazjent, jiġifieri niddiżapprovaw kemm niddiżapprovaw ... Dan lanqas biss għamel sforz f’ħajtu biex jiġi għall-methadone. Dawk is-750 persuna li naraw kuljum qed jieħdu l-methadone bħala sostitut u huma relattivament stabbli. Fil-fatt ħafna minnhom jgħixu ħajja normalissima. Fis-6.00 ta’ filgħodu aħna hemm inkunu, u dawn jiġu jiġbruha u jibqgħu sejrin għax-xogħol. Imma this is a very particular cohort li mhuwiex daqshekk kbir. Jien nemmen li madwar din il-mejda ħadd m’għandu nuqqas ta’ valuri, imma bil-valuri tagħna aħna naħsbu li qiegħed kemm qiegħed fit-triq il-ħażina, aħna rridu ngħinuh lil dak l-individwu. Anke f’termini ta’ saħħa pubblika, li ma jużax riżorsi li mhux suppost qed juża. Aħna minn hawnhekk nixtiequ ngħaddu tislima kbira lejn il-psikjatri, l-infermiera u l-professjonisti kollha ta’ Mount Carmel, li jiffaċċjaw dawn is-sitwazzjonijiet ta’ kuljum. 

Nirreferi wkoll għall-introduzzjoni tar-Responsible Alcohol Server Licence. Illum għandna l-food handling licence. Hemm għaqda li avvinċinatna  u li qegħdin naħdmu magħha. Mela persuna li qiegħda sservi u mhux għax jien ħadt l-appalt tal-każin tal-banda jew tal-każin tal-futbol ... L-ewwel nett irid ikolli 18-il sena biex nidħol f’dawn il-postijiet. Issa nħalli lilkom tiddeduċu. It-tieni nett irid ikolli daqsxejn għarfien u rrid inkun imħarreġ biex bniedem li qed narah jixrob iż-żejjed ma nibqax inservih. Mhux għax l-aqwa li ħallas, mela nkompli nagħtih. Tgħiduli din x’għandha x’taqsam mad-droga? 

Niftakar li meta konna morna l-Irlanda biex naraw is-servizzi għaż-żgħażagħ t’hemmhekk, u eventwalment il-Gvern iddeċieda li niftħu ċ-Ċentru tal-Bwar u li ġew inkarigati minnu s-Sedqa, konna morna Dublin. U wieħed mill-professjonisti, tabib li jaħdem fil-qasam qalilna li ħabib tiegħu kellu tifla bi problema ta’ droga. Qalilna li bagħtu għaliha u bdew jitkellmu magħha u l-ewwel ma bdew jagħtuha kien trattament biex ma tibqax binge drinking. U missierha beda jargumenta ma’ dan it-tabib għaliex qallu li hu kien bagħat lit-tifla tiegħu biex taqta’ l-vizzju tad-droga u mhux tal-alkoħol imma t-tabib qallu li jekk ma jfejjaqhiex mill-alkoħol ... Dan għaliex meta tibda tixrob u x-xorb ma jissodisfakx, se tmur għal xi ħaġa oħra. Aħna nafu li kulturalment nixbħu ħafna lill-Irlandiżi għaliex għandna tolleranza għolja ħafna għall-alkoħol.

Behavioural addictions and prevention; kif kien qed jgħid is-Sur Scerri, din hija the new frontier. Hija xi ħaġa ġdida u grazzi għas-sħubija tagħna bħala Sedqa fl-International Society of Addiction Medicine għandna l-kuntatti tagħna. Hawnhekk nieħu gost insemmi lil Dr Henrietta Bowden Jones, li introduċiet is-servizzi tal-behavioural addictions ġewwa l-Ingilterra. Min-naħa tagħna diġà għamilna kuntatt magħha. Qed insemmiha għaliex qaltli li l-Amerikani, il-Kanadiżi u l-Awstraljani għinuhom u li f’dan il-qasam m’hawnx professjonisti. Fil-fatt fir-Renju Unit tmienja hemm biss! Aħseb u ara aħna kemm għandna bżonn din it-tip ta’ għajnuna teknika biex nippreparaw ruħna għal din l-issue tal-behavioural addictions. 

Nemmnu li s-Sedqa trid tkompli tiġi sostnuta u fil-fatt diġà qed naħdmu fuq hekk. To be fair, fil-bidu ta’ din il-leġiżlatura, meta s-Segretarjat tar-Riformi kien jagħmel parti mill-OPM, konna ġejna avviċinati min-naħa tagħhom. Hemm baġit, line item 5062, li issa qiegħed fil-Ministeru tal-Ġustizzja, li huwa għal educational campaigns connected to cannabis reform. U minn dak il-baġit aħna nimpjegaw 18-il prevention executive. Ovvjament jekk dak il-baġit jibqa’ hemmhekk l-inizjattivi tagħna żgur li se jkunu assigurati. Ilbieraħ kont qiegħed nitkellem mas-Segretarju Permanenti tal-Edukazzjoni u ma’ tal-Ġustizzja għaliex hemm bżonn li aħna nidħlu aktar fl-iskejjel b’dawn il-programmi milli qegħdin nagħmlu fil-preżent.

IS-SUR CHARLES SCERRI: Ħalli nagħtikom daqsxejn background. Qabel konna nidħlu fil-klassijiet tal-Year 3 f’kull skola ta’ Malta, jiġifieri f’dawk tal-Istat, tal-Knisja u Indipendenti. Permezz ta’ dan il-ftehim li konna lħaqna mas-Segretarjat tar-Riformi stajna ninfiltraw ukoll, anke minħabba l-kuntest tal-ESPAD, fejn isir stħarriġ mal-istudenti tal-Form 4 ... Aħna rajna li ma jagħmilx sens li nagħtu l-input tagħna fil-Year 3 u mbagħad fil-Form 4 nippretendu ... So we needed to bridge that gap. Fil-fatt illum il-ġurnata, apparti fil-Year 3, fil-Year 5 u fil-Form 2, qegħdin naħdmu wkoll sabiex għada pitgħada nkunu nistgħu noffru sessjonijiet fil-Form 4 fuq livell edukattiv. 
Ovvjament meta nitkellem fuq dawn is-sessjonijiet, aħna ma mmorux fil-Year 3 u ngħidulhom fuq kif id-droga hija ħażina imma nitkellmu magħhom fuq bullying, fuq self-esteem u fuq self-awareness għaliex nafu li n-nuqqas tagħhom jista’ eventwalment iwassal għal problemi psikosoċjali, fosthom ukoll il-vizzji. Fil-Year 5 nużaw il-mezzi interattivi. Fil-Form 2 imbagħad inkunu daqsxejn iktar diretti. Bħalma nixtiequ nagħmlu fil-Form 4. Having said that, bħalissa dak li kien qed jgħid is-Sur Grixti huwa proprju li qegħdin naħdmu mal-Ministeru tal-Edukazzjoni biex dawn il-programmi jkunu parti mill-kurrikulu edukattiv u mhux inkunu at the mercy of the heads of schools jekk jaċċettawniex jew le. Biex inkun fair ftit insibu reżistenza. Hemm biss eċċezzjonijiet żgħar ħafna, fejn minħabba l-kurrikulu konvenzjonali jgħidulna li m’għandhomx ħin għal dan il-programm. 

Aħna nemmnu li dan huwa taħriġ essenzjali li għandu jingħata, speċjalment issa li qed nagħfsu daqshekk permezz ta’ din il-White Paper tal-kannabis fuq il-kampanji edukattivi. Nemmen ukoll li rridu ninvestu f’kampanji edukattivi ta’ harm reduction fejn jidħlu l-adulti. U iva, irridu ninvestu fit-tfal u fiż-żgħażagħ biex inkomplu nagħtu tali input. Biex nagħtikom idea ta’ numri, kull sena nilħqu mat-12,000 student bl-interventi tagħna. Fl-2020 biss, minkejja li l-iskejjel kellhom jagħlqu at one point in time, kienet ġietna l-idea li permezz ta’ kollaborazzjoni ta’ studio televiżiv, irreġistrajna s-sessjonijiet kollha li kien għad fadal u ġew downloaded fuq il-portal tal-Edukazzjoni biex dak li jkun ikollu aċċess liberu għalihom. B’hekk ma jkollniex cycles li jkunu intilfu matul iż-żmien. 

Allura definittivament fejn tidħol il-prevenzjoni aħna qegħdin hemmhekk, anke fis-Safe Programme, fejn hemmhekk l-entitajiet li nolqtu huma varji. Is-Sur Grixti semma l-Armata imma għandek ukoll lill-Identity Malta u ħafna entitajiet privati. Din is-sena nzerta li s-Safe Programme jagħlaq 25 sena. Permezz ta’ dawn l-interventi aħna dejjem qegħdin nipprovaw ngħaddu l-messaġġ li hemm alternattivi oħra. Anke fil-komunità; ejjew immorru għal healthy lifestyles, ejjew immorru għal healthy living u ejjew immorru  għal dak li aħna nsejħulhom in-natural highs. Ħa nsemmi dan il-programm fil-komunità għaliex vera qed jintlaħaq u qed jintlaqa’ tajjeb min-nurseries tal-futbol bħalissa. U għandna domanda għolja għalih.  

Dan semmejnieh ir-Rush Programme, fejn immorru fin-nurseries tal-U15 u tal-U17 u magħna nieħdu r-residenti tar-Rehab. Dawn l-ewwel jilagħbu logħba futbol maż-żagħżagħ u wara jkun hemm testimonjanza minn wieħed mir-residenti tar-Rehab tagħna. Però ma nieqfux hemmhekk għax aħna lanqas irridu ngħaddu l-messaġġ li isma’, inti dħalt fil-problema tad-droga u b’xi mod jew ieħor qiegħed taħdem biex toħroġ minnha. U allura nieħdu wkoll testimonjanza magħna ta’ eks plejer internazzjonali jew ta’ eks referee internazzjonali, li b’ħafna sagrifiċċju u b’ħafna sforz, il-bogħod mill-vizzji, xorta kiseb achievements kbar u rnexxa fil-ħajja tiegħu. B’hekk inkunu qegħdin nagħtu ż-żewġ estremitajiet tal-ispektrum. Aħna proprju dan li nixtiequ, li fost affarijiet oħra, fil-policy għad-droga fuq livell nazzjonali, dawn il-programmi li noffru ma jkunux optional imma jkunu parti mill-kurrikulu edukattiv tal-pajjiż.

IĊ-CHAIRPERSON: Nirringrazzjakom. Issa nsejjaħ lid-Direttur tal-Caritas sabiex jagħmel l-intervent tiegħu.  

IS-SUR ANTHONY GATT (Direttur Caritas): Sur President, nirringrazzjakom tal-istedina tagħkom. Jien għamilt żmien twil naħdem mas-Sedqa u b’kollox ilni naħdem f’dan is-settur għal madwar 21 sena. Se nagħtikom ftit overview dwar il-klijenti li niltaqgħu magħhom bħala Caritas, imbagħad jitkellem is-Sur Joshua Aquilina, li huwa l-kordinatur tal-programmi Hope u li għandu s-servizzi għall-adulti, u s-Sur Daniel Mercieca, li huwa l-kordinatur taċ-Ċentru Bwar, li huwa ċentru ġdid u li għamel riferenza għalih is-Sur Grixti. Il-Caritas hija organizzazzjoni li l-għan tagħha huwa l-eradikazzjoni tal-faqar, li jkun hemm ġustizzja soċjali u l-iżvilupp sħiħ tal-bniedem. F’Malta qisu żviluppat din il-ħidma fil-qasam tad-dipendenzi. Is-Sur Grixti għamel sew u qal li aħna nitkellmu fuq users, però għandna wkoll persuni li minn użu bħala abitudni żviluppaw abbuż mid-droga jew inkella dipendenza severa!  

Issa jekk inħarsu lejn l-ewwel slide taraw iċ-ċifri ta’ clients making use of new Hope services, u għandkom il-firxa tal-klijenti tagħna għal dawn l-aħħar tliet snin. Fl-2020 konna qed naraw madwar 750 klijent minħabba problema ta’ droga. Barra dawn hemm 500 individwu li huma relatives, li aħna nsegwuhom ukoll permezz tas-servizz tal-familji. L-islide li jmiss hija fuq id-drug trends u hija interessanti ħafna. Issa hawnhekk tajjeb ngħid li din hija l-istatistika tal-Caritas. F’Malta, il-kollegi ta’ Sedqa ppreżentaw l-istatistika tagħhom, però Malta għandna n-National Focal Point li jiġbor id-data kollha. Għalhekk naħseb li tkun idea tajba li tisimgħu lilhom ukoll għax ikollhom din id-data kollha f’idejhom. (Interruzzjonijiet)  

Din il-graph li turi d-drug trends għandek il-linja ta’ fuq li tibda bil-58% għas-sena 2020 u tirreferi għall-eroina, it-tieni linja li qiegħda fin-nofs hija għall-kokaina u t-tielet linja hija għall-kannabis. Along the years rajna inqas nies li jiġu minħabba l-eroina u iktar nies li jiġu minħabba l-kokaina. Qegħdin naraw ukoll żidiet fil-kannabis. Issa trid tiġi updated għas-sena 2020 imma t-trend tibqa’ tiela’. Kif qal is-Sur Grixti, fil-każ tal-eroina qegħdin naraw klijenti li huma avvanzati fl-età u li għandhom medical problems. Klijenti ġodda fuq l-eroina huma ftit. Ovvjament għandek il-polydrug users ukoll imma aħna xorta nistaqsuhom liema hija l-iktar sustanza li qiegħda toħolqilhom problema. U dik hija l-istatistika li ġbarna. Prattikament nafu li l-kannabis hija l-iktar droga li tintuża u hemm ukoll il-kultura tal-kokaina li dieħla aktar fil-kultura tagħna.   

Se nurikom żewġ slides oħra mill-istatistika għaliex ħassejna li huma pertinenti. L-ewwel waħda hija fuq il-preferred drug use by age. Ħarisna lejn il-kokaina, l-eroina u l-kannabis, li huma l-iktar tliet sustanzi li qed jintużaw u li n-nies jiġu għall-għajnuna minħabba fihom. Dawk huma snapshot tas-750 klijent u huma maqsumin bl-età. Bejn l-età ta’ 14 u 19-il sena jiġu l-iktar minħabba l-kannabis, dawk ta’ bejn l-20 u d-29 sena fil-maġġor parti tagħhom jiġu minħabba l-kannabis, imbagħad 25% minnhom minħabba l-kokaina u 12% minħabba l-eroina. Nies ta’ bejn it-30 u d-39 sena, il-maġġoranza tagħhom jiġu minħabba l-eroina. Mela l-indikaturi juru li ż-żgħar jiġu aktar minħabba l-kannabis. 

Lil dawn is-750 klijent staqsejniehom ukoll kemm kellhom età meta bdew jieħdu s-sustanzi u liema sustanza bdew jieħdu. Issa hawnhekk mhux qegħdin nikkonsidraw is-sigaretti u l-alkoħol għaliex nafu li ġeneralment min jibda bil-kannabis ta’ età żgħira jkun diġà qabeż il-limits bl-alkoħol u bis-sigaretti. Però dawk li bdew taħt l-14-il sena għandek 19% minnhom li bdew bil-kannabis. Dawk li bdew bejn l-14 u d-19-il sena għandek 73% li bdew bil-kannabis, imbagħad l-eroina, imbagħad il-kokaina. Mela dawk li llum għandhom bid-droga għandek 92% minnhom li bdew f’età iżgħar u tendenzjalment bdew bil-kannabis.  

Issa li rrid ngħid hu - qed nagħmlu assertion fuq il-biċċa xogħol tal-gateway drug - li min beda meta kien adult, pereżempju dawn li qed ngħidu minn 20 sa 29 sena first use, tendenzjalment ma jkunux bdew bil-kannabis imma tendenzjalment imorru iktar għall-kokaina. U jkunu ġew għall-għajnuna minħabba fiha. Mill-istatistika ta’ barra huwa indikattiv li one out of ten li jibdew bil-kannabis meta jkunu adulti jiżviluppaw dipendenza filwaqt li up to another 30% jiżviluppaw problemi. Però għandek inqas ċans li tiżviluppa dipendenza jekk inti bdejt wara l-21 sena. Issa jekk bdejt fl-adoloxxenza, ir-riskju li tiżviluppa dipendenza hija iktar għolja. Id-data ta’ barra hija 1/6 u d-data tagħna tikkonfermaha wkoll. 

Kif għedtilkom, meta lill-klijenti tagħna staqsejniehom biex bdew u meta bdew jużaw, kellna 92% minnhom li qalulna li bdew bil-kannabis. U allura dik tajjeb li nżommuha f’moħħna fil-policy, jiġifieri inti trid tevita l-użu kemm jista’ jkun fl-adoloxxenza għax l-użu fl-adoloxxenza għandu riperkussjonijiet serji ħafna, kemm fl-iżvilupp tiegħek imma anke għaliex hija wkoll gateway drug fl-adoloxxenza. Fil-fatt il-gateway drug tapplika fl-adoloxxenza u mhux fl-adulti.

Issa se nagħtukom ftit overview tas-servizzi li noffru. Bħala Caritas għandna numru ta’ public service agreements mal-Gvern, jiġifieri hemm snin ta’ kollaborazzjoni bejn il-Knisja u l-Istat. Tlieta minnhom huma mal-Ministeru tal-Familja u għandna wieħed mal-Ministeru tal-Intern, li jirrigwarda l-programm tan-nies li ġejjin mill-ħabs. Issa hawnhekk se nħalli f’idejn is-Sur Aquilina li se jippreżenta s-servizzi li huma għall-adulti.

IĊ-CHAIRPERSON: Grazzi. Is-Sur Joshua Aquilina.

IS-SUR JOSHUA AQUILINA (Kordinatur programm residenzjali għall-adulti tal-Caritas): Sur President, grazzi ta’ din l-opportunità u nsellem lil kulħadd. Jien il-kordinatur tan-New Hope Project u xtaqt nieħu ftit ħin sabiex nintroduċi naqra s-servizzi varji li noffru imma qabel xejn se nurikom malajr dan il-video qasir.   

(video)

Hemmhekk rajtu stampa iktar ċara tas-servizzi differenti li noffru. Għandna l-Community Service tal-Outreach, il-Family Services, il-Male Shelter, San Blas Therapeutic Community, Et Iris – Females’ Therapeutic Community, il-Prison Inmates Programme, Dar Charles Miceli, fejn hemmhekk għandna varjetà ta’ programmi differenti, semi-residential, re-entry, l-after-care u anke l-Evening Programme u mbagħad għandna tal-Ibwar – Adolescents Therapeutic Services. Fuq dan tal-aħħar jitkellem aktar tard is-Sur Mercieca. 

Ħalli nibda bl-Outreach, Community Services Outreach tal-Furjana. Dan il-post qiegħed għal xi ħadd li jkun qiegħed jagħmel użu mid-droga u jmur hemmhekk għas-sapport. Hemmhekk ikollu sessions ma’ key worker u nagħmlu wkoll gruppi. Aħna naraw daqsxejn il-bżonn tal-persuna u naraw daqsxejn lil fejn se timxi din il-persuna.   Ngħinuhom ukoll permezz ta’ tailor made programmes biex jimxu ‘l quddiem jew inkella jista’ ikun li jmorru għand aġenziji oħrajn. Kellna nies li marru barra minn Malta u hemm min jieħu s-servizz minn hemmhekk biss. Fl-istess unit għandna s-servizz tal-familja, li tajjeb ngħidu li l-familja tista’ tuża s-servizz tagħna mingħajr mad-drug user ikun qed jagħmel użu mis-servizz tagħna. Jiġifieri jekk ġenitur jixtieq jiġi għax it-tifel jew it-tifla tiegħu jew tagħha qed jużaw id-droga jistgħu jiġu hemmhekk u jużaw is-servizz mingħajr mat-tfal tagħhom jersqu għas-servizz. Hemmhekk għandna diversi gruppi differenti; support groups, spiritual groups u lifeskills groups fejn anke nlaqqgħu l-familji flimkien u ngħinuhom kif jistgħu jgħinu lir-relatives tagħhom.   

Imbagħad għandna l-Male Shelter li jinstab fil-faċilità ta’ San Blas. Hemmhekk għandek stay ta’ sitt ġimgħat, fejn ngħinu ħafna lill-klijenti tagħna fil-proċess tad-detoxification tagħhom. Hawnhekk jieħdu ftit saħħithom u d-dinjità lura u jkunu ppreparati jew għal San Blas jew biex jimxu għall-outpatients’ evening programme.  Noffru wkoll is-servizz ta’ harm reduction għan-nies li għandhom bżonn dawk is-six weeks ta’ harm reduction x’imkien miġbur.

San Blas Therapeutic Community huwa programm tal-irġiel u huwa programm intensiv ta’ sitt xhur. Fl-ewwel ħames xhur tal-programm jagħmlu 24 siegħa b’sensiela ta’ gruppi u sessjonijiet individwali. Apparti hekk jagħmlu wkoll daily chores, xogħlijiet differenti kif ukoll attivitajiet sportivi. Fl-aħħar fażi għandhom xahar li tissejjaħ The Request Phase, fejn ikunu jistgħu jibdew joħorġu barra għal ftit sigħat u fl-aħħar jibdew jagħmlu anke weekends sħaħ barra meta jimxu għal Dar Charles Miceli. Il-female programme huwa l-istess u huwa wkoll full rehab programme. Dan il-programm huwa daqsxejn itwal mill-programm tal-irġiel għax is-semi-residential phase huwa parti mill-programm hemmhekk. Hemmhekk nieħdu wkoll xi nisa li jkunu ġejjin mill-ħabs.   

Il-Prison Inmates Programme huwa programm ibbażat fuq l-istess filosofija u konċetti ta’ San Blas u l-female programme, fejn xi ħadd li jkun qiegħed jiskonta sentenza l-ħabs jista’ jiġi u jagħmel programm ta’ għaxar xhur hemmhekk. Hemm ukoll diversi pjanijiet għal wara li jkunu lesti. Bħalissa għaddejjin taħdidiet mal-ħabs fejn nistgħu niffaċilitaw il-ħajja iktar meta jispiċċaw dawk l-10 xhur tal-PIP u allura nagħmlulhom biċċa xogħol iktar faċli biex jintegraw lura anke ma’ residenti oħra minn programmi oħra. Minn hemmhekk jistgħu jmorru wkoll fis-semi-residential programme.   

Għandna wkoll Dar Charles Miceli, li kienet fil-midja dan l-aħħar tant kemm sejrin tajjeb biha. Sfortunatament ir-residenti li jużaw dan is-servizz ħadu daqqa ta’ ħarta bil-COVID-19, bħal ħafna mis-servizzi, imma hemmhekk kien hub tajjeb fejn in-nies li ġejjin għall-aftercare services jiltaqgħu, joħorġu flimkien, ikun hemm gruppi, ikun hemm sessions u għandek sens kbir ta’ komunità u jagħmlu wkoll attivitajiet flimkien.  Hemmhekk hemm erba’ programmi differenti; dawk ta’ San Blas u bħalma qed ngħidu tal-PIP li se nibdewh dalwaqt u li jagħmlu semi-residential part tal-programm tagħhom f’din id-dar, ikunu qed jgħixu hemmhekk, jibdew joħorġu iktar ta’ spiss u mbagħad isibu x-xogħol u jibdew joħorġu għax-xogħol. U allura jerġgħu lura fis-soċjetà. Imbagħad isibu x-xogħol u jibdew joħorġu għax-xogħol. U allura mbagħad jerġgħu lura fis-soċjetà.

Meta jmorru lura fis-soċjetà ngħidulha l-fażi tar-re-entry, fejn jibqgħu jattendu għall-gruppi u għas-sessions on a weekly basis. L-aftercare wara l-gradwazzjoni tagħna jistgħu jibqgħu jiġu għas-servizz tul ħajjithom jekk ikun hemm bżonn. L-Evening Programme huwa programm għal dawk in-nies li ma jistgħux - minħabba ċ-ċirkostanzi tagħhom - jingħalqu in a full residential programme għax ikunu qed jgħixu l-ħajja tagħhom fuq barra u allura jiġu għal dawn is-sessjonijiet u joħorġu wkoll mal-bqija tar-residenti ta’ Dar Charles Miceli.    

IĊ-CHAIRPERSON: Grazzi. Is-Sur Daniel Mercieca. 

IS-SUR DANIEL MERCIECA (Kordinatur taċ-Ċentru Ibwar): Ix-xogħol tiegħi huwa li nikkordina l-programm il-ġdid tal-Caritas, Tal-Ibwar Adolescents Therapeutic Services. Fil-pajjiż ma kellniex servizz speċjalizzat għaż-żgħażagħ li jkollhom użu problematiku tas-sustanzi u allura dawn kienu jispiċċaw l-isptar Monte Carmeli jekk ikunu qed jagħmlu użu mill-kannabis sintetika u jkollhom episodji ta’ psikosi jew inkella nistennew ftit iktar sakemm imbagħad niltaqgħu magħhom fil-ħabs. Issa dan huwa servizz iffinanzjat mill-Ministeru tal-Familja u huwa servizz li se nkunu qegħdin nibdew f’Mejju. Issa hemm l-istaff li se jiġi recruited u għandna complement ta’ staff importanti. 

Jekk tippermettuli qabel ma nkompli nixtieq nissapportja kumment li għamel is-Sur Charles Scerri dwar il-bżonn tal-edukazzjoni fost iż-żgħażagħ. Kull fejn kien hemm narrativa dwar il-kannabis li saret iktar popolari, ir-riċerka turina li fost iż-żgħażagħ il-persentaġġ ta’ żgħażagħ li jaħsbu li l-kannabis ma tagħmel l-ebda effett negattiv jiżdied! Jiġifieri f’pajjiżi differenti, il-perċezzjoni taż-żgħażagħ li l-kannabis ma tagħmilx effett ħażin, dak il-persentaġġ dejjem jiżdied. Għalhekk xi ħaġa importanti li rridu nikkonsidraw hu x’għaddew minnu dawk il-pajjiżi li fihom kien hemm jew legalizzazzjoni jew kien hemm narrativa ta’ iktar użu. Importanti li nħarsu x’ġara hemmhekk għaliex aħna qegħdin f’pożizzjoni aktar vantaġġjata. 

L-importanza tal-edukazzjoni li qed isemmu s-Sedqa jien naqbel ħafna magħha għax dawn iż-żgħażagħ għandhom bżonn jindunaw li mhux veru li l-kannabis hija sempliċement herb naturali u li ma jiġri xejn jekk tużaha. Xi ħadd irid jibda jinduna li hemm dak li ngħidulu cannabis use disorder, li qiegħed fid-DSM u fl-ICD. Dan jeżisti u din hija l-verità. Dawn huma d-dijanjostiċi tal-kondizzjonijiet tas-saħħa mentali.  Jiġifieri teżisti kondizzjoni li ngħidulha cannabis use disorder. U għalhekk nixtieq nissapportja dak li ssemma mill-mistiedna preċedenti. Tiġi minn qalbi għax naħdmu maż-żgħażagħ. Bħalissa qed naħdmu ma’ aktar minn 20 familja li ż-żgħażagħ tagħhom qed jiġu għandna għax ħafna minnhom għandhom il-problema tal-kannabis. 

Mhuwiex minnu li ma tistax tiġi addicted għall-kannabis u mhux veru li ma jistax ikollok diffikultà bil-kannabis. Fl-istess ħin imbagħad ma rridux nidħlu fin-narrativa li l-kannabis hija l-agħar ħaġa li qatt setgħet tiġri f’din id-dinja! Irridu nevitaw l-estremitajiet għax jekk nibdew nitkellmu fuq l-estremitajiet se jkollna l-problemi għax iż-żgħażagħ jieqfu jemmnuna. Kif qalet Dr Anna Marie Vella, jekk tgħidilhom li d-droga toqtlok mhux se jemmnuk għax se jgħidulek li huma għadhom ħajjin avolja għamlu użu minnha!  

Ħalli nkompli daqsxejn fuq il-powerpoint. Dan il-kumpless ġdid se jkun qiegħed jagħti servizz lil dawk iż-żgħażagħ li għandhom użu problematiku ta’ droga u ta’ alkoħol. Fiż-żgħożija importanti li nħarsu lejn l-użu ta’ dawn iż-żewġ sustanzi. Naturalment dan mhuwiex il-bonsai version tas-servizzi tal-adulti tal-Caritas. Aħna ma qbadniex is-servizz tal-adulti u għedna ejja naraw kif nagħmlu biex jiffittjaw għaż-żgħażagħ. Rajna x’inhi l-evidenza tas-servizzi barra minn Malta ... Il-post qiegħed quddiem is-shooting range ta’ Kandja, fit-triq bejn is-Siġġiewi u l-Imqabba. Għadu qiegħed jinbena imma wasalna fl-aħħar fażijiet tiegħu u dalwaqt ikun lest.

Li se nkunu qed nagħmlu wkoll ġewwa tal-Ibwar hu li se nagħtu servizz mhux liż-żgħażagħ biss imma anke lill-familji tagħhom. Din għalija hija importanti ħafna u s-servizz ġie mibni speċjalizzat għaż-żgħażagħ. Se joffri tliet oqsma ta’ servizzi; l-aħdar, l-isfar u l-oranġjo. L-isfar huma s-servizzi għall-familja, li jingħataw ukoll lil żgħażagħ li jkunu għadhom qed jużaw, jiġifieri qed noffru servizz liż-żgħażagħ li jkunu għadhom qed jinnamraw mad-droga. Fiż-żgħożija inti ma tkunx għadek missejt mal-qiegħ imma tkun għadek qed tinnamra. Tkun qed tħossok li inti xi superhero, li tiflaħ għaliha, li tista’ tieqaf meta trid u li ħaddieħor jaħseb li għandek problema. Aħna rridu naħsbu għal dawn iż-żgħażagħ u rridu naħdmu magħhom. Allura ħarriġna lill-istaff tagħna bi programm ġewwa l-Amerka “Seven Challenges” u li proprju jagħtina l-possibilità li nilħqu liż-żagħżagħ fejn qegħdin.  

Is-servizzi l-ħodor huma l-learning hubs, jiġifieri żgħażagħ li jkollhom diffikultà fl-edukazzjoni u li ma jistgħux jibqgħu jirċievu servizz edukattiv fl-iskejjel għax jew jinqabdu bil-pussess jew bl-użu u allura jkunu jistgħu jiġu hemmhekk jieħdu s-servizz edukattiv ġewwa tal-Ibwar jekk ikollhom biżżejjed sapport min-naħa tad-dar. Jekk le, imbagħad għandna s-servizz residenzjali li se nkunu qed noffru programm bħal tal-adulti imma mhux eżatt; jiġifieri għandu għodda differenti. Għandu l-programm tas-seven challenges bħalissa li fil-fatt l-istaff għadu għaddej bl-online training mat-trainer minn Miami, li għamel dan il-programm li huwa evidence based għaż-żgħażagħ. 

Li kieku kelli ngħid x’inhu l-qofol tal-programm ikolli ngħid li għandna nindirizzaw żewġ diffikultajiet ... Ir-riċerka internazzjonali tgħidilna li ż-żgħażagħ li jidħlu għal trattament residenzjali għandek 60% minnhom li jkollhom esperjenzi ta’ trawma fit-tfulija tagħhom. Mela inutli teħdilhom id-droga għax għalihom id-droga żammithom ħajjin.  Din tinstema’ paradoss imma għal dawn iż-żagħażagħ, li għandhom dawn is-sintomi ta’ trawmi, id-droga ħadmet għax naqqsitilhom in-nightmares, naqqsitilhom l-aġitazzjoni, naqqsitilhom il-hyperactivity tagħhom u dik kienet l-unika soluzzjoni li sabu. Mela jekk ma titrattax it-trawma, kif se joħorġu mill-programm se jerġgħu jispiċċaw jużaw! Allura jrid ikun hemm trattament għat-trawma biex inti tindirizza l-għeruq tal-problema u mhux kemm taqbad tgħidilhom biex jieqfu jużaw għax tagħmillek ħażin.  

Il-familji huma importanti ħafna għalina u fil-fatt se nkunu qegħdin inħaddmu magħna family therapist. Minn issa bdejna nagħmlu kuntatt mal-familji għaliex din hija issue importanti immens għalina. Biex nagħtikom idea ta’ min jista’ jiġi ġewwa tal-Ibwar huma żgħażagħ ta’ bejn it-12 u t-18-il sena u li għandhom użu problematiku tas-sustanzi - u mhux użu esperimentali – li jibda jimpatta b’mod negattiv l-oqsma differenti tal-funzjoni tagħhom bħala żgħażagħ; fl-iskola, fil-familja jew mal-ħbieb. Importanti ħafna li ma nispiċċawx bi grupp ta’ 12-il żagħżugħ u żagħżugħa li dawn imbagħad jibqgħu hemmhekk. Dak huwa importanti ħafna. Aħna l-importanti hu li liż-żgħażagħ ikollhom fejn imorru u qegħdin naħsbu fuq dan ukoll. Fil-fatt bħalissa għandna ħafna koperazzjoni mal-Aġenzija Appoġġ, li qed jgħinuna wkoll sabiex naraw fejn jistgħu jmorru dawn iż-żgħażagħ. U b’hekk aħna nkunu nistgħu nkomplu noffru s-servizz lil żgħażagħ oħra.
Iridu jkunu kapaċi jibbenefikaw ukoll minn komunità terapewtika u allura għandna lakuna ta’ żgħażagħ u anke ta’ kbar, li minħabba problemi ta’ saħħa mentali, li mhux bilfors dejjem ikunu relatati mal-użu tas-sustanza, ma jkunux jistgħu jibbenefikaw minn komunità. Il-konċett ta’ komunità għalihom joħloqilhom ħafna iktar stress milli benefiċċju. Din hija lakuna żgħira, jiġifieri m’aħniex qed nitkellmu fuq ħafna, imma dawn mhux qed jiġu aċċettati mill-Mental Health għax ikunu qed jużaw is-sustanzi. U għax għandhom problemi severi ta’ saħħa mentali, is-servizzi tas-sustanzi, tal-alkoħol, eċċ., xi kultant ikollhom diffikultà biex jaċċettawhom minħabba dik li ngħidulha d-dual diagnosis, speċjalment fejn ikun hemm il-psikosi.   

Ġewwa tal-Ibwar hemm 14-il sodda. Il-programm tas-seven challenges li jintuża f’ċentri ġewwa l-Amerika u anke ġewwa l-Ġermanja tista’ tagħmlu f’sena, però fiż-żogħżija jrid ikun hemm ċerta flessibilità għax l-ikbar pass huwa dak li ż-żagħżugħ ikun jista’ jasal miegħu nnifsu u jgħid li hemm bżonn li jieħu deċiżjoni. Sakemm tasal sa dak il-punt ħafna drabi jkollok ħafna li jaslu biċċa u jmorru lura, imbagħad jaslu biċċa oħra u jerġgħu jmorru lura. Hija normali li fit-trattament taż-żgħażagħ ikollna din id-diffikultà. Hemmhekk huwa post għal żgħażagħ li jidentifikaw għall-ġeneru maskil u mal-ġeneru femminil u kif għedt għandna 14-il sodda. Barra minn hekk għandna mbagħad żgħażagħ li jiġu matul il-ġurnata biex ikunu magħna għal esperjenza edukattiva.    

Ħdimna ħafna mal-MEDE u għandna numru ta’ korsijiet bħal pereżempju fil-media literacy, fl-injam, fil-pottery imma anke fl-Ingliż, fil-Malti, eċċ. Għandna tim ta’ edukaturi li se jkunu qegħdin joffru programm individwalizzat għal kull żagħżugħ u żagħżugħa li jkollna magħna. Importanti ħafna għalina dak li semma s-Sur Charles Scerri u ċjoè in-natural highs, li aħna lil dawn iż-żagħżagħ nuruhom li hemm modi oħra ta’ kif iħossu dik is-sensazzjoni. Ħalli nagħmel l-aħħar punt u nikkonkludi.

Naħseb li l-politika nazzjonali dwar is-sustanzi m’għandhiex tħares biss lejn iż-żgħażagħ li jużaw imma għandha tħares ukoll lejn iż-żgħażagħ li ma jużawx is-sustanzi u forsi ssir anke riċerka biex naraw x’inhuma dawk il-fatturi komuni f’dawk iż-żgħażagħ li ma jużawx. Għaliex ma jużawx? Din kienet saret minn Iceland, li għażlu li jieħdu din it-triq. Is-suġġeriment tiegħi hu li nħarsu lil hinn u mhux inħarsu biss lejn dawk iż-żgħażagħ li jużaw imma nħarsu wkoll lejn x’inhuma l-fatturi komuni f’dawk iż-żgħażagħ ġo Malta li ma jkollhomx għalfejn jużaw. Naħseb hemmhekk għandna nkunu sorpriżi x’nistgħu nsibu u x’inhuma dawk il-fatturi komuni. Meta konna qed nitkellmu mas-sindku ġewwa Iceland qaltilna li aħna l-politikanti ma konniex se naslu għal dawk il-konklużjonijiet li kieku m’għamilniex dik ir-riċerka. Grazzi.

IĊ-CHAIRPERSON: Grazzi ħafna Sur Mercieca. Insejjaħ issa lis-Sur Anthony Gatt. 

IS-SUR ANTHONY GATT: Jiena kemm nagħmel punt tal-aħħar. Ovvjament issemmiet l-issue tal-kannabis u naf li l-politiku huwa kkonfrontat bin-nies li jixtiequ jużaw b’mod personali u li jgħidu li huma mhux se jispiċċaw b’dipendenza. Imma ovvjament kif qal is-Sur Daniel Mercieca, irridu nħarsu lejn xi prezz se nħallsu u min se jħallas dak il-prezz. Aħna diġà qed naraw bil-White Paper, kif rajna fl-2015 u anke mal-medicinal, li meta jibda jidħol il-konċett li din ma tagħmillek xejn jew li hija tajba ... Aħna l-inkwiet tagħna huma l-adoloxxenti. Fil-fatt mal-White Paper diġà ġew fuqna nies jgħidulna li issa se jintefgħu fuq il-kannabis għax biha mhux se jkollhom konsegwenzi. Jiġifieri hemmhekk inkwetati ħafna. 

Issa li kieku ngħidu li se nħallu l-liġi li hemm illum u minflok niftħuha aktar u forsi min jinqabad ngħinuh aktar ... Ovvjament min irid juża xorta jrid imur għand id-drug dealer u kif inhi l-White Paper, dak li jkun xorta mill-black market irid jixtri. U allura l-black market se tifqgħu u se jkun hemm push for more legalisation. M’iniex se nagħmel eloġju imma naħsbu li l-iktar li se jħallsu prezz huma n-nies vulnerabbli. Hemm ukoll l- issue tal-età. Dr Vella semmiet l-età ta’ 25 sena u 18 is too low for an indication for use. Almenu nagħmluha 21. L-age bracket tal-pajjiżi li llegalizzaw l-użu tal-kannabis kien ta’ 21 sena. Il-pajjiż għandu sfida però nemmnu li l-push for legalisation imbagħad se tiġi b’mod naturali.  U min se jiggwadanja minnha din?   

Se nitkellem fuq żewġ punti żgħar oħra għax ma naħsibx li d-drug policy hija fuq il-kannabis biss u naħseb li l-issue tal-kannabis żammet milli jkun hemm a further development tad-drug policy għax qisu konna qed nistennew x’se jiġri minn din tal-kannabis.

IĊ-CHAIRPERSON: Sur Gatt, ħa nwaqqfek ftit għax l-Onor. Buttigieg trid titla’ tagħmel diskors fil-Plenarja imma qabel titlaq tixtieq tagħmel xi mistoqsijiet. L-Onor. Buttigieg.

ONOR. CLAUDETTE BUTTIGIEG: Xtaqt forsi b’mod skjett tweġibni dawn il-mistoqsijiet; issemmew ħafna servizzi tal-inmates u naf ukoll li Dr Vella taħdem mill-qrib ħafna man-nisa fil-prostituzzjoni. Qegħdin taraw din ir-rabta bejn il-prostituzzjoni u d-droga? L-inmates li hemm nafu li mhux fuq pussess sempliċi qed jeħlu imma qegħdin jeħlu fuq affarijiet oħra? Taħsbu li dik hija lakuna jew forsi tistgħu tiggwidawna f’dik id-direzzjoni dwar x’għandu jsir? Dik l-ewwel ħaġa? Bdejna din il-laqgħa b’ċajta li qal is-Sur Grixti dwar il-flus li jingħataw u l-investiment li jmur fix-xogħol li jagħmlu. U allura naħseb li meta qed nitkellmu fuq a national drug policy irridu nħarsu ħolistikament fuq x’qegħdin ninvestu realistikament fil-prevenzjoni u fil-kura biex issa dak li konna nagħmlu nitfgħu aktar flus fih għax jekk se jiżdiedu n-nies li jagħmlu użu minnha ... Jiġifieri hemm dan il-bżonn ta’ bilanċ bejn li tinvesti fil-prevenzjoni u fil-kura għal dak il-messaġġ li jista’ forsi jingħata li xejn mhu xejn fl-użu tagħha?  

Laqatni l-isforz tas-Sedqa li qed tgħid li there can be other alternatives u naħseb li hawnhekk this is the way we need to discuss. Aħna ma nistgħux ngħidu iva jew le għal oġġett partikolari. U naħseb li rridu nisimgħu aktar minn dawn it-tip ta’ messaġġi għax min forsi ma kienx hawnhekk mill-bidu tajjeb li nfakkru li l-preżentazzjoni min-naħa tas-Sedqa wasslet ukoll għal dan l-aspett li we need to stop and listen to other aspects.  There is a lot of harm reduction; naf li anke fl-Istati Uniti dan l-aspett huwa parti importanti ħafna, però min-naħa l-oħra ma nistgħux narmu dan l-investiment enormi li sar. Qed nitkellmu fuq proġett li għadu fl-infanzja tiegħu, jiġifieri rridu nagħfsu naqra l-brejkijiet u nisimgħu daqsxejn aktar x’inhu jingħad f’dak ir-rigward. 

Issa nitlobkom tiskużawni imma rrid ninżel fil-Plenarja. Grazzi. 

IĊ-CHAIRPERSON: Onor. Buttigieg, grazzi. Issa nsejjaħ lill-Onor. David Agius.  

ONOR. DAVID AGIUS: Sur President, nixtieq li l-mistoqsijiet li nagħmel ikolli risposta fuqhom biex inkun nista’ imbagħad nagħmel mistoqsijiet oħra. L-ewwel ħaġa nixtieq ngħidilkom grazzi tax-xogħol tagħkom. It-titolu tagħna llum huwa l-politika nazzjonali dwar id-droga, li milli stajt nifhem ilha mill-2008. Allura mill-2008 sal-lum il-politika li timxu fuqha hija dik tal-2008? Jew kellkom xi tibdil? U jekk iva, tistgħu tgħidulna x’inhu dan it-tibdil ħalli naraw allura dan il-pajjiż fuq liema politika nazzjonali qiegħed jimxi?   Mill-flus li jingħataw kemm lill-Caritas kif ukoll lis-Sedqa, kemm minnhom imorru għall-prevenzjoni u għall-edukazzjoni? U kemm minnhom imorru għall-kura? Naħseb l-Ibwar, li issa se jinfetaħ dalwaqt, ġie jiswa l-eluf jekk mhux il-miljuni u se jospita fih 14-il persuna at one go. 

Imma mbagħad għandna 750 persuna li jieħdu l-methadone kuljum. Allura dawn is-750 persuna li jieħdu l-methadone llum, sentejn ilu, erba’ snin ilu, għaxar snin ilu, 15-il sena ilu, baqgħu l-istess nies? Jew inkella huma differenti? U l-politika nazzjonali tagħna tad-droga u liġijiet oħra fil-pajjiż iħalluna nsegwu lil kulmin qegħdin nagħtuh il-methadone? Ħalli nagħti eżempju biex inkun nista’ nagħmel iktar mistoqsijiet wara. Mis-750 persuna li fl-1 ta’ Jannar 2021 ħadu l-methadone, fl-1 ta’ April 2021, tliet xhur wara, baqgħu jieħdu l-methadone? Kollha? X’sar minnhom? Kemm naqsu? Qiegħed nistaqsi għaliex irrid nifhem il-politika tagħna bħala pajjiż x’nagħmlu ma’ dawn il-persuni. Jien għandi nifhem li dawn li qed jieħdu l-methadone qegħdin reġistrati x’imkien biex ikunu jistgħu jeħduh? U jekk hemm 750, hemm 750 familja, 750 post tax-xogħol, li wisq probabbli barra l-methadone ma nafx x’jistgħu jagħmlu? 

Sar xi studju fuq dawn is-750 persuna? Il-politika nazzjonali tagħna hija li nistudjaw dawn is-750 persuna li huma ċerti li jieħdu l-methadone? Mhux qed ngħidlek oħrajn li jmorru u ma nafux bihom għax din xi ħaġa li tinkwetanti. Jien tkellimt ma’ nies responsabbli minn dan is-settur, tkellimt dwarha fil-Parlament, tkellem ukoll il-Ministru Michael Falzon u minn hawnhekk insellimlu u nirringrazzjah tax-xogħol qawwi li jwettaq f’dan is-settur. Naħdmu tajjeb ħafna flimkien u jalla nkomplu sejrin hekk għall-ġid ta’ pajjiżna. U allura jien ninkwieta għax nixtieq nifhem intom fuq liema politika qegħdin taħdmu. Grazzi.

IS-SUR ALFRED GRIXTI: Aħna l-accounts tagħna ma ġibniehomx magħna imma jekk tixtiequ nġibuhom u nagħtuhom by cost centre u kemm nonfqu eżatt. Ovvjament l-ikbar cost centre tagħna huma l-pagi għax aħna nimpjegaw ...

ONOR. DAVID AGIUS: Sur Grixti, jien ġejt għandkom u tkellimna magħkom, jiġifieri jien mhux qed nistaqsikom fuq hekk. Hawnhekk mhux qegħdin fil-Public Accounts Committee. Jiġifieri aqta’ l-ispejjeż naturali tal-pagi. Mis-somma totali tagħkom tieħdu 25%, 50%, 75% għall-edukazzjoni? 

IS-SUR ALFRED GRIXTI: 90% tal-ispiża tagħna tmur għall-pagi għax ma tistax iġġib robot biex jagħmel ix-xogħol ta’ Dr Vella! Hemm proċess ta’ assessment mediku li jrid isir, people drop in, imma mbagħad irid isir l-assessment tagħhom biex nidħlu f’aktar dettall. Imma dik il-popolazzjoni li tieħu l-methadone nazzarda ngħid li hija l-inqas waħda li tinkwetana għax dawk hemm minnhom li ilhom magħna 30 sena u ħafna minnhom qegħdin fuq l-eroina. 

DR ANNA MARIA VELLA: Jiena se nitkellem bħala persuna li ilni 26 sena naħdem id-Detox u allura n-nies rajthom jinbidlu. Meta bdejt jien hemmhekk kienu l-1995 u dak iż-żmien ma kienx hemm dawn in-numri li għandna llum. Illum għandna inqas milli kellna ħames snin ilu għax sa ħames snin ilu konna naraw 1,000 ruħ kuljum mentri llum qed naraw inqas. Waħda mill-affarijiet li wieħed irid jara, u li diġà tkellimna fuqha, hija li ma nistgħux nibqgħu kkonċentrati fuq l-eroina għax dik qiegħda tiġi phased out.  

ONOR. DAVID AGIUS: Imma inti tieħu l-methadone bħala replacement tal-eroina u mhux tal-kannabis hux hekk?  

DR ANNA MARIA VELLA: Tal-eroina imma mhux bilfors. Għandna chunk kbir fejn ... Il-problema hi li l-methadone ma jingħatax biss lil min qiegħed juża l-eroina imma jingħata anke lil dawk li għamel użu mill-eroina għaxar snin ilu, ipprova jaqtaha u ma rnexxilux. Jiġifieri dawk jibqgħu jieħdu l-methadone għal ħajjithom bħallikieku xi ħadd qed jieħu l-insulina minħabba z-zokkor! Għalhekk li tgħidli dawn ilhom 10 snin ma jfisser xejn għax hemm min ilu 30 sena jieħu l-methadone imma ma jfissirx li għad għandu l-problema tal-eroina. Madankollu xorta għandu bżonn il-methadone. 
Pereżempju għandna 120 persuna li l-methadone jeħduh magħhom id-dar u nagħtuhom id-doża li għandhom bżonn darba fil-ġimgħa. Dawn huma nies stabbli u ma jużawx l-eroina. Aħna neħdulhom sample tal-urina b’mod regolari, ċerti li jaħdmu u li qegħdin joqogħdu attenti ħafna fejn iżommu l-methadone li nagħtuhom. Għandna wkoll sistemi fejn insejħulhom f’nofs il-ġimgħa biex iġibu magħhom il-methadone li fadlilhom ħalli naraw li qegħdin jeħduha kif suppost. U nagħmlu wkoll random checks tal-awrina. Għalhekk għandek chunk kbir ta’ nies li sejrin tajjeb ħafna u ma nikkonsidrawhomx bħala li għandhom problema bl-eroina. Żgur li le imma xorta qegħdin fuq il-methadone.  

Mill-esperjenza tiegħi fis-Sedqa nista’ ngħid li aħna dejjem imxejna skont it-trends.  Meta bdejt 25 sena ilu konna 4 tobba nagħmlu kollha l-istess xogħol mentri llum kulħadd speċjalizza f’areas differenti. Jiena ħadt l-area tan-nisa u l-prostituzzjoni u dak kollu li għandu x’jaqsam man-nisa. Hemm min hu speċjalizzat fil-Hepitatis C u hemm min hu speċjalizzat fil-priġunieri u l-ħabs. Jiġifieri llum m’għadekx titkellem fuq addiction bħala xi ħaġa li hija l-istess għal kulħadd imma llum kulħadd għandu settur differenti. Aħna għalfejn qed nitkellmu fuq behavioural addiction? Għax nafu li kif ġara f’pajjiżi oħra, within five years substances will phase out u l-problema se tkun il-gaming, il-problematic use of the internet, sexting u pornography. 

Illum kont qiegħda naqra paper fuq kif iseħħ l-istess mechanism fil-moħħ meta wieħed jieħu shot ta’ cocaine jew jekk jagħmel il-betting jew imur jagħmel shopping spree! L-istess ħaġa sseħħ fil-moħħ. Allaħares nibqgħu mwaħħlin kif konna 30 sena ilu bil-politika tal-2008! Almenu l-mediċina timxi b’tali mod li inti dejjem tara x’inhu jiżviluppa u timxi skont dak li qiegħed jitlob is-suq.   

IĊ-CHAIRPERSON: Jiġifieri intom qegħdin taraw l-addictive behaviour bħala l-problema? U li tkun addict hija trend? Qed nifhem sew?

DR ANNA MARIA VELLA: Hekk hu u dejjem tinbidel.

IS-SUR DANIEL MERCIECA: Hemm modi oħra kif tista’ tirraġunaha wkoll għax ir-riċerka mhijiex daqshekk ċara li hija addictive behaviour biss, jiġifieri fejn tidħol medical addiction, fejn inti tiġi medikament addicted għal sustanza, hemmhekk hemm speċjalizzazzjonijiet differenti. Jien nista’ nkun addicted għal-logħob u hemmhekk naqbel ma’ Dr Anna Maria Vella li għandek l-istess proċessi li jseħħu fil-moħħ, però fiżikament inti mhu qed tibla’ xejn fil-ġisem. Jiġifieri hemm differenza imma ma nistax nissimplifikaha l-affari. Meta tiġi biex taraha fiż-żgħażagħ m’hemmx programmi li jgħidulek li l-aqwa li tindirizza l-addictive behaviour.   

IĊ-CHAIRPERSON: Inti qiegħed titkellem fuq is-side effects tal-addiction imma l-behaviour, jekk dan ikun addict għall-ikel pereżempju, dik hija addiction. Jekk imbagħad ir-reaction ta’ dik l-addiction ...

IS-SUR DANIEL MERCIECA: Imma s-sostanza minnha nnifisha se tbiddillek il-kimika tal-moħħ ...  

IĊ-CHAIRPERSON: Hekk hu. Dik hija side effect ta’ dak li ġejt addicted minnu. 

IS-SUR DANIEL MERCIECA: Mhijiex daqshekk sempliċi li ngħidu li s-sustanza tbiddillek il-metaboliżmu tal-moħħ.

IĊ-CHAIRPERSON: Bla dubju.

IS-SUR ALFRED GRIXTI: Meta qed nitkellmu fuq sustanzi rajna li żdied l-użu tal-istimulanti bħalma hija l-kokaina. L-ewwel nett li jinkwetana hu li kellna nirduppjaw l-isforzi tal-iStimulants Clinic. Bdejna b’darba fil-ġimgħa imma tant żdiedu n-nies li ... 

IS-SUR CHARLES SCERRI: Illum il-ġurnata, biex żgur inkunu qegħdin nolqtu l-issue tal-addiction minn perspettivi differenti, being li qegħdin fil-privileġġ li għandna professjonisti differenti fl-aġenzija tagħna, ħloqna sistema ta’ Multidisciplinary Clinic. Sitwazzjoni tipika hija meta persuna tiġi għall-għajnuna; jekk naraw li l-bijoloġija tal-persuna qed tiġi affettwata b’ċertu mod, anke l-psikoloġija tagħha, jiġifieri jekk meta l-persuna ġiet għall-għajnuna qiegħda f’punt li jkollha bżonn l-intervent ta’ dan l-MDT Team, aħna għandna tim apposta magħmul minn tabib, psikologu u social worker, li flimkien jaraw il-kumplessità tal-addiction ta’ dik il-persuna u jidħlu fil-perspettivi differenti ta’ dik il-persuna. 

Ikollok persuni li għalkemm medikament forsi ma jkunux qed jiġu affettwati daqshekk minn issue partikolari tal-addiction, imma psikoloġikament tirrealizza kemm hemm implikazzjonijiet li jmorru lil hinn mill-individwu nnifsu, mis-sistema ta’ madwaru u tal-familja tiegħu. Allura hemmhekk ħloqna sistema fejn b’mod immedjat nagħtuhom pakkett ta’ sessjonijiet fejn tabib, psikologu u social worker jintervjenu mill-ewwel ma’ dik il-persuna sabiex jinħoloq care plan.

IĊ-CHAIRPERSON: Allura tħarsu lejha b’mod ħolistiku u taraw lill-individwu f’kuntest. 

IS-SUR CHARLES SCERRI: Issa biex immur lura għall-mistoqsija li saret, aħna qed immorru wkoll lil hinn mil-linji gwida tad-drug policy għax komplejna nevolvu s-servizzi tagħna skont it-trends li niltaqgħu magħhom. L-istatistika ovvjament dejjem tgħinna biex niżviluppaw servizzi differenti. Case in point huwa r-rehab. We totally re-enginereed it fi żmien dawn l-aħħar snin. 

ONOR. DAVID AGIUS: F’waħda mill-islides hemm total number of cases and individuals worked with at Sedqa by year u hemm mill-2010 sal-2020. Issa dawk huma n-nies li ġew għandkom jew li ltqajtu magħhom intom?

IS-SUR ALFRED GRIXTI: Iva, dażgur.

ONOR. DAVID AGIUS: Allura meta tqabbel dawn iċ-ċifri ma’ li tawna l-Caritas, kif iġonġu ma’ xulxin? Nistgħu nqabbluhom ma’ xulxin jew le? Jekk għall-argument qed nitkellmu fuq l-2020, hemmhekk bħala individual cases kien hemm 3,000? Qed nifhem sew? 

IS-SUR ANTHONY GATT: L-ewwel semmejna n-National Focal Point. Aħna nagħtu d-data tagħna lilhom u l-istess jagħmlu Sedqa, Mount Carmel, l-OASI u l-ħabs. U n-National Focal Point jiġbru d-data kollha. Issa jekk ikun hemm klijent li din is-sena ġie għandna u telaq, imbagħad mar għand is-Sedqa jew viċi versa, hemmhekk in-National Focal Point taqta’ dawk id-doubles. 

ONOR. DAVID AGIUS: Sewwa.

IS-SUR ANTHONY GATT: Fil-fatt meta jinqatgħu d-doubles, il-klijenti bi problemi ta’ droga fuq livell nazzjonali jammontaw għal ftit aktar minn 2,000 ruħ.

IS-SUR CHARLES SCERRI: Fil-fatt għadu kif ġie varat ir-rapport li taħdem fuqu n-National Focal Point u hemmhekk jista’ ikollkom idea iktar ċara tal-organizzazzjonijiet kollha u tal-intake tagħhom. Ovvjament qed nitkellmu fuq l-OASI wkoll.

ONOR. DAVID AGIUS: Bħala Sedqa tagħmlu kif għamlet il-Caritas u ċjoè tagħmlu differenza bejn kokaina, eroina, kannabis ...

IS-SUR CHARLES SCERRI: Dażgur.

ONOR. DAVID AGIUS: Għandkom id-data? Għaddejtuhielna? 

IS-SUR CHARLES SCERRI: Nistgħu ngħadduhielkom. (Interruzzjonijiet) Iva, definittivament.

ONOR. DAVID AGIUS: Taqbel ma’ tal-Caritas?

IS-SUR CHARLES SCERRI: Iva, it-trends huma l-istess.

ONOR. DAVID AGIUS: It-trends li minn meta jkunu żgħar jużaw iktar jaqblu wkoll? 

IS-SUR ALFRED GRIXTI: Jekk qed nitkellmu bħala pajjiż, u ovvjament qed tagħmlu tajjeb ħafna bħala Membri Parlamentari għaliex fl-aħħar mill-aħħar, kif aċċennajt inti, we are using public funds. Issa meta taqbad l-ESPAD - waqt li dak li aċċenna għalih is-Sur Anthony Gatt u anke aħna jidher li qiegħed jirnexxilna bħala pajjiż, u dan grazzi għall-investiment qawwi fil-prevenzjoni, imma xorta waħda l-użu mhux nieżel daqskemm nixtiequ – tara li hemm tnaqqis bejn ir-research points 2015 għar-research points tal-2019 ta’ 1%. Jiġifieri t-tendenza turi li mexjin fid-direzzjoni t-tajba. Ir-rapport tal-ESPAD isir mal-pajjiżi tal-Ewropa kollha u jsir mal-fifth formers. 

ONOR. DAVID AGIUS: Jien kelli f’moħħi l-politika nazzjonali tagħna għas-snin li ġejjin u allura qiegħed nifhem tajjeb li we need to keep working on care and we need to pump in more money fil-qasam jew fil-programmi jew bħala għarfien fil-qasam tal-prevenzjoni?

IS-SUR ALFRED GRIXTI: Primary prevention is the trick. The emphasis and the investment should be on primary prevention. 

ONOR. DAVID AGIUS: X’tifhem biha? X’taħseb li nistgħu nagħmlu? Naf li diffiċli imma fuq livell nazzjonali x’nistgħu nagħmlu fuq dan is-settur?

IS-SUR ALFRED GRIXTI: Irridu iktar preżenza fl-iskejjel għaliex filwaqt li ħafna mix-xogħol qed isir fil-kurrikulu tal-PSCD ... U hawnhekk se nitellem bil-kappell tal-karriera li kelli qabel u ċjoè bħala kap ta’ skola, Sedqa minn dejjem kellha track record tajjeb u programmati eżatt. Imorru ħafna nies fl-iskejjel imma Sedqa dejjem kienet – qed ngħid qabel ma’ sirt CEO tagħhom – preżenti u fil-bidu tas-sena skolastika kienu jiġu fuqi u jgħiduli li għandhom bżonn it-tali ġimgħa biex jagħmlu programmi lill-Form 2s, it-tali ġimgħa lill-Form 3s, eċċ. U fl-opinjoni tiegħi dak irridu nerġgħu mmorru lura għalih.

ONOR. DAVID AGIUS: Jiġifieri dak waqaf bħalissa? 

IS-SUR ALFRED GRIXTI: Kienet ittieħdet deċiżjoni li jiġi integrat fil-kurrikulu tal-personal and social carrier development education, fil-PSCD. Mhux qed nikkritika dik id-deċiżjoni għax kieku fallejna u kieku l-ESPAD kien imur ‘il fuq u mhux jinżel ‘l isfel. Imma mingħajr ma ninstema patronizzanti, these are the people who really know their staff. Jekk naraw l-ispettru kollu, bir-rispett kollu, ħalli jkun parti mill-kurrikulu imma biss suġġett wieħed within that subject area is different to getting the prevention executives who are trained for it and the social workers and the social welfare professionals!

ONOR. DAVID AGIUS: Dawn kienu jmorru fl-iskejjel?   

IS-SUR ALFRED GRIXTI: Iva.

ONOR. DAVID AGIUS: Taħseb li għandna nerġgħu nibdewh dan il-programm? U għandu jkun parti mill-politika nazzjonali? 

IS-SUR ALFRED GRIXTI: Iva, definittivament. Aħna qegħdin Year 3, Year 5 u mbagħad Form 2. Jiġifieri nixtiequ iva li ssir u diġà esprimejtha din l-opinjoni. U ‘l hemm mexjin, jiġifieri li nibdew nerġgħu fil-Form 4. Il-Form 4 hija l-aħħar sena sħiħa. 
ONOR. DAVID AGIUS: Jiġifieri intom tmorru fl-iskejjel kollha; tal-Gvern, tal-Knisja u dawk privati? 

IS-SUR ALFRED GRIXTI: Iva, kollha. L-ESPAD isir fil-Form 5 cohort ...

ONOR. DAVID AGIUS: Bħala żjarat ta’ Sedqa qed ngħid jien. Tmorru kullimkien.  

IS-SUR ANTHONY GATT: Jien hemm fejn naqbel mas-Sur Grixti u hemm fejn ma naqbilx u hemm fejn forsi nżid naqra oħra; jien għandi ħamest itfal u waħda minnhom illum qaltli li kellhom lil tas-Sedqa u veru tieħu gost b’dan il-programm. Hija qiegħda Year 5. Il-primary prevention, lil dawk li huma l-inqas f’riskju, se jappoġġjahom u se jsaħħaħhom biex ma jmorrux f’dik il-ħajja. It-tifla l-kbira llum qiegħda s-Sixth Form. Darba minnhom ċempluli mill-iskola tagħha u qaluli li t-tifla tiegħi taf ħafna fuq id-droga u staqsewni jekk hemmx xi ħaġa. Jiġifieri l-primary prevention li semma s-Sur Grixti, fejn inti ssaħħaħ lil dawk li huma f’inqas riskju, hija xi ħaġa tajba ħafna. 

Aħna għandna programm fl-iskejjel tal-Knisja wkoll imma din mhijiex kwestjoni ta’ kompetizzjoni. L-importanti huwa li xi ħadd ikun qed jagħmilhom u Sedqa għandhom esperjenza kbira fihom. Però tajjeb li ngħidu li dawn il-programmi, għal min huwa at risk, huma inqas effettivi magħhom. U hawnhekk se mmur lura għal dak li qal is-Sur Mercieca fuq Iceland, fejn dawn kellhom suċċess kbir fit-tnaqqis tal-użu tad-droga fost iż-żgħar għaliex ħarsu wkoll lejn dawk iż-żgħażagħ li sejrin tajjeb u raw x’inhuma l-kwalitajiet tagħhom. Hemmhekk kien hemm ħin mal-ġenituri, superviżjoni, curfews, investiment aħrax fl-isports u sar b’obbligazzjoni, eċċ. Fil-fatt dawn għamlu suċċessi kbar fl-isports. Din diġà semmietha Sedqa u għamlet referenza għaliha wkoll l-Onor. Claudette Buttigieg. Jiena naħseb li jkun tajjeb li meta nħarsu lejn il-prevenzjoni u l-edukazzjoni ... Il-parti tal-iskola hija biċċa minnha. Imma dawk li huma l-aktar f’riskju, dak kollu se jibqa’ għaddej minn fuq rashom.

ONOR. DAVID AGIUS: Jien qiegħed nifhem tajjeb li meta intom tmorru fl-iskejjel ma titkellmux biss fuq droga imma titkellmu wkoll fuq tipjip u alkoħol?  

IS-SUR ANTHONY GATT: Hekk hu.
ONOR. DAVID AGIUS: Allura l-mistoqsija li jmiss hija din; it-tipjip u l-alkoħol kemm huma fatturi li jwassluk għall-kannabis u għal droga oħra?

IS-SUR ANTHONY GATT: Min jibda f’età żgħira b’dawk is-sustanzi, tendenzjalment ikompli għall-kannabis. Jekk ta’ 11 jew 12-il sena tpejjep is-sigaretti, iċ-ċans hu li mbagħad taqbad il-kannabis.  

ONOR. DAVID AGIUS: Kemm taħseb li huwa l-persentaġġ ta’ dawk li jpejpu li finalment jispiċċaw imorru għad-droga? 

DR ANNA MARIA VELLA: Jiddependi mill-età li jkunu bdew. (Interruzzjonijiet)

ONOR. DAVID AGIUS: Jiġifieri jekk ngħidu dan il-pajjiż, bħalma qed jgħidu New Zealand, li mis-sena 2024 dawk kollha li jkollhom 14-il sena jew inqas, assolutament ma jistgħux ipejpu, hija xi ħaġa li għandha tiġi ikkonsidrata f’pajjiżna?

DR ANNA MARIA VELLA: Jiddependi.

ONOR. DAVID AGIUS: Jiġifieri ssir illegali li tpejjep jekk tkun taħt l-14-il sena. (Interruzzjonijiet)

IS-SUR ALFRED GRIXTI: L-argument kollu huwa l-effikaċja fl-infurzar. U dan qed ngħidu mingħajr ma nitfa’ dellijiet fuq ħadd. Pajjiżna hu li hu u r-riżorsi umani huma dawk li huma. Imma jrid ikun hemm l-infurzar. Ovvjament mhux heavy handed. U iva, naqbel mas-Sur Anthony Gatt għaliex fl-aħħar mill-aħħar jien għadni edukatur at heart. Min ma jattendix skola se jitlef kollox u mhux jaqbad il-vizzjijiet biss. School attendence is the bedrock for not only academic achievement, but for all the other good things. L-Ingliżi jgħidu li more bums on seats, more successes.

ONOR. MARIA DEGUARA: L-ewwel nett grazzi talli ġejtu. Bħala prevenzjoni, milli diġà tkellimtu, hija ovvja li għandna sezzjoni ta’ minuri, anke li għandhom inqas minn 12-il sena, li tista’ timmarkahom as early as three to four years jekk tibda tinduna minn fejn ġejjin. Ovvjament jien għandi esperjenza bħala tabiba u fejn ikollok tfal li sfortunatament ma jkollhomx dixxiplina fil-familja tagħhom u fejn l-omm kemm jista’ jkun tħallihom ġimgħa d-dar biex ma toqgħodx toħodhom l-iskola ... Jien naħseb li jekk għamiltu statistika kemm ilkom tagħtu dawn il-programmi preventivi, xorta waħda se ssibu li fl-addoloxxenza jew qabel l-età ta’ 14-il sena l-kannabis kompliet tiżdied. Issa tista’ tkun attribwita għax bdejt inpejjep u nieħu l-alkoħol minn kmieni u tista’ tiġi attribwita għax jien inħossni mitluq għal għonq it-triq u l-ġenituri tiegħi ftit jinteressahom x’qiegħed jiġri. Allura ovvjament ...  

Jekk verament irridu li dawn il-programmi jirnexxu we have to target the most vulnerable. Meta qed tagħmel programm għall-Fifth Formers, li diġà għandhom karattru fformat u jekk jien imrobbija b’mod li qatt ma pejjipt, qatt ma xrobt u naf x’inhuma l-effetti ħżiena tad-droga ... Mhux se ngħid li hemm effetti tajbin, anzi nista’ ngħid li jekk ma tkunx on medicinal, u anke l-medicinal irridu noqogħdu attenti minnha għax bħala tobba nafu li this is a big question mark and probably it is more of a psychological effect than an actual medical effect. I have nothing against if you feel better with it. You are at a stage where you are chronically ill. U allura jekk mentalment tħossok li qiegħed tmur aħjar ... 

I mean at least mentally or psychologically tħossok li tmur aħjar. Però at this age, if you want to eradicate the problem we have to start as early as possible. Li tagħmlu programmi kif għidtu intom għall-Year 3 u għall-Year 4 u mbagħad għal Form 4 jew Form 5, jiena naħseb li din trid issir kull sena. Jekk qbadt lil dawn it-tfal minn kmieni u tipprova tikkontrolla jekk humiex imorru l-iskola u ssejħilhom mill-ewwel biex tara għalfejn ma ġewx skola ... Inti trid tipprova tinforza kif qal is-Sur Grixti għax jekk jirnexxilek toħroġ lil dawn it-tfal minn dawn l-affarijiet u tiżviluppalhom moħħhom kif suppost, awtomatikament se jinqatgħu minn dak l-ambjent li jkunu mrobbija fih. Jien rajt tfal li ħarġu professjonisti minn familji mkissrin u dan għax sabu min jagħtihom appoġġ kbir, forsi n-nanniet jew il-ħbieb jew ġieli anke aħna l-professjonisti. 

Saret riċerka biex taraw jekk b’dawn il-programmi li qed isiru aħniex mexjin ‘il quddiem? Jien qed nara li ma kien hemm kambjament ta’ xejn! Anzi fl-addoloxxenza qegħdin inżidu l-użu tal-kannabis! Orrajt tgħiduli m’aħniex fuq l-eroina, però come on, irridu nammettu li those who started on cannabis early in life will definitely have brain problems. Intom għedtu wkoll li forsi d-droga is being phased out imma se jkollna addictions oħrajn, fosthom l-addiction tal-gaming u tal-internet. Din qed tantiċipawha fil-programmi preventivi? Jien nara tfal, anke ta’ sentejn, tlieta, jilagħbu dawn il-games u jiġġieldu u jagħtu u tarahom jeċitaw ruħhom. So we cannot say drugs on its own or alcohol on its own because you may be treating a child li għandu l-appoġġ kollu minn kullimkien imma mbagħad qiegħed tħallih il-ħin kollu jilgħab dawn il-video games. I think you should really go into this because I believe that prevention is the only cure to prevent the after effect. 

Is-Sur Grixti qal li jkun aħjar li jkollna l-kannabis kafè milli kulħadd jispiċċa jpejjep fejn irid. Imma safejn naf jien il-White Paper tirreferi għall-użu privat u mhux għall-użu kummerċjali. Korretta? Jekk se naċċettaw li jkollna l-kannabis kafè se nispiċċaw b’dawn il-kafès li jkabbru l-kannabis hemm ġew! Forsi jkollok li ma tħallix persuni ta’ ċerta età jidħlu imma b’dawn l-affarijiet qiegħed tinkoraġġixxi iżjed. Il-White Paper ovvjament tgħid li tista’ tkabbar sa erba’ pjanti imma dawn jista’ ikun fihom daqs hawn ġew! Imma xorta m’hemm l-ebda sistema biex tivverifika li dawn mhumiex qed jiġu mkabbra quddiem il-minuri u li mhux qed tpejjep quddiemhom. U issa jekk għandek iż-żewġ ġenituri jpejpu l-kannabis u jieħdu l-eroina taħsbu li se jħabblu għajnhom mit-tfal?! Din hija kontradizzjoni għall-aħħar! 

Aktar tard semmejtu wkoll ix-shooting galleries biex dak li jkun jiġi jittaqqab hemmhekk minflok imur x’imkien fl-imwarrab. Aħna tal-mediċina nafu li meta jkollhom ċertu mard kroniku u psikoloġiku ... L-ebda bniedem li m’għandux problemi psikoloġiċi mhu se jmur għal dawn l-affarijiet. Imma iva, ikollok ħafna li għandhom problemi psikoloġiċi u inti se tgħidilhom biex issa jmorru f’dan il-post u jieħdu l-eroina, il-kokaina jew xi ħaġa oħra hemmhekk to sooth you down! Jien naħseb li this would be encouraging the most vulnerable. Fuq kollox min jaf kemm hawn nies li jieħdu l-kokaina jew il-kannabis u qatt ma ġew għall-għajnuna għax they have the money, they do it, they sleep on it, they get up and thank God li ma ġralhom xejn. U jibqgħu għaddejjin. Imma jekk se tgħidilhom li hawnhekk għandek post free for all, idħol u kollox għaddej ... 

So I think that we need a real plan. Imbilli għax marid jieħu l-kokaina ma jfissirx li kull min hu marid irid jieħu l-kokaina! Jien naf nies b’kanċers jew b’xi ħaġa oħra u ma jkunux iridu jieħdu l-MSD għax tgerfixhom, iddardarhom u jħossuhom b’nifishom maqtugħ. Jiġifieri ma nistgħux nagħmlu liġi favur minoranza għax għandhom problemi psikoloġiċi u mediċi meta l-maġġoranza ħadd ma jgħidlek biex tagħtih id-droga ħalli jmut! Qatt ma smajtha fil-mediċina din! Forsi jkun hemm mument fejn bniedem jaħsibha imma li kieku jkollok tgħidlu ħu din biex tmut żgur li ma jeħodhiex! Jekk veru rridu niġġeldulha din il-ħaġa, hi x’inhi, alkoħol, tipjip, kannabis, eroina, eċċ., we have to get the brain of the human being in the right track. U trid tibda definittivament from the very young age of three to four years. Jekk il-ġenituri mhux suppost ipejpu quddiem uliedhom jew inkella suppost ipejpu barra, kemm se jkollok li jobdu? Għalhekk il-programmi ta’ prevenzjoni jridu jsiru mhux fuq it-tfal biss imma anke fuq l-adulti. Jekk tara familji li mhumiex lesti li jgħinu lil uliedhom ikollna naqbdu u ngħidu stop. Irridu ngħallmuhom il-prevenzjoni. Jekk jirnexxilna ngħallmuhom u li ta’ 14 u 16 ikollhom karattru sod u jkunu jafu x’inti tgħidilhom, I feel quite confident li din il-pjaga tibda tonqos. 

Għalhekk irridu nkunu realistiċi. Jien ma nemminx biss bl-istatistika u ma nemminx biss bi programmi u daqshekk. Ara x’inti tieħu minn dawk il-programmi u ara x’inhi turik l-istatistika imma l-istatistika tista’ ddawwarha naqra biex tiġi favurija jew kontrija. Li qed nipprova ngħid li din hija xi ħaġa marbuta mal-wellbeing tan-nies. Ikollok nies li marru għad-droga u l-alkoħol u mbagħad jipprovaw jieqfu imma ma jkunux jistgħu. Għaliex? Għax din tiġi addiction. Intom stess semmejtu l-methadone, fejn ammont ta’ persuni, tant kemm ġew addicted li bilfors kull filgħodu jridu jieħdu l-methadone biex ikunu jistgħu jgħixu. It is like taking an aspirin every day biex tevita attakk f’qalbek. Aħna ma rridux naslu f’dak l-istat. Jien nemmen li dawk li waslu s’hemm issa m’hemmx x’tagħmel, trid tħallihom għaddejjin sakemm jitilqu minn din id-dinja, imma almenu ma nħallux lil ħaddieħor jimxi pari passu kif għamlu ta’ qabilhom! 

DR ANNA MARIA VELLA: Għalhekk tkellimna fuq primary, secondary and tertiary prevention għax wieħed ma jistax jgħid li se jibqa’ jaħseb fuq il-primary prevention meta għandek nies li diġà qegħdin jagħmlu użu mid-droga. Wieħed irid jaħdimha fuq it-tliet stadji differenti. U għandek raġun ħafna li tgħid li rridu nibdew from zero to three years għax hija l-età fejn xi ħadd jaf jgħid le for pleasures for higher pleasures kif ngħidu. It-tfal jitgħallmu jieklu ċ-ċikkulata wara l-ikel minn zero to three years. Jekk m’intix lest li tgħallem lit-tifel jistenna meta jkun f’dik l-età, dan mhu se jitgħallem jistenna qatt! Naqbel ħafna wkoll ma’ li għedt fuq il-prevenzjoni fl-iskejjel u li wieħed irid jagħmel il-moniteraġġ ta’ dak li jkun qiegħed jiġri. Però għandna affarijiet li ssemmew li saru f’Iceland imma saru wkoll fl-Italja. 

Pereżempju ma tistax tagħmel programm preventiv għas-subien u għall-bniet għax ma jaħdimx. Skont l-istudju tal-Italja l-aktar ħaġa importanti għall-bniet hi li tagħtihom written matter. Il-bniet jaqraw iżjed. Min-naħa l-oħra s-subien, tagħtihom kemm tagħtihom kotba kollu ta’ xejn għax mhux se jaqrawhom. Għas-subien huwa iżjed importanti li tgħinhom biex jagħmlu l-isports u l-extra curricular activities. Allura kif qalu f’Iceland, dak ikun ħafna iktar importanti għalihom. Pereżempju fil-bniet sabu li jekk joħorġu f’nofs il-ġimgħa u jibdew ifittxu ‘l barra aktar milli l-familja, they are at a higher risk li jagħmlu użu mid-droga. Imma s-subien, jekk ma jkollhomx extra curricular activities u joqogħdu d-dar, aktar hemm ċans li jagħmlu użu mid-droga. Allura wieħed irid joqgħod attent ħafna kif jibda jgħid li we should ground everybody at home għax ma taħdimx dejjem mal-bniet u s-subien. 

Iva Onorevoli, naqbel miegħek li wieħed irid dejjem jagħmel il-programmi u l-moniteraġġ, però naħseb li l-iktar ħaġa importanti hi li ma nibqgħux niffukaw fuq l-iskejjel biss. Jien semmejt il-bomba ġol-pajjiż; jiġifieri fl-istess żmien nibdew nitkellmu fuq l-istess ħaġa. Pereżempju, meta bdejna nisseparaw l-iskart, kien suġġett li smajnieh mill-kunsilli lokali, smajnieh mit-televiżjoni u smajnieh minn ħafna postijiet differenti. U dak huwa l-mod ta’ kif għandha ssir strateġija ta’ prevenzjoni, fejn inti jkollok ħafna għodod differenti, postijiet differenti, midja differenti, eċċ., u tiffoka fuq l-istess ħaġa. Hekk għandha ssir il-prevenzjoni.

ONOR. MARIA DEGUARA: Fil-fatt dawn li jagħmlu sleep in għand il-ħbieb u jkunu fl-età ta’ bejn it-12 u l-14-il sena, unless they have very good supervision ... Jekk ikollok wieħed minnhom li diġà jkun beda fuq xi tip ta’ droga jew alkoħol jew tipjip, l-oħrajn kollha se jagħmlu bħalu. Sfortunatament qiegħda nsemmihom għax kelli tlitt imwiet li kienu fl-età ta’ 14, 15 u 13-il sena! Dawn kienu sleeping in! Wieħed suppost kien qed imur għand il-ħabib tiegħu imma l-ġenituri tal-ħabib tiegħu kienu joħorġu u meta dan it-tifel mar lura d-dar tiegħu filgħodu deher b’nifsu maqtugħ u qal lil ommu li sejjer jorqod għax kien qed iħossu għajjien. Fis-sodda mbagħad tah congestive heart failure u niftakar wara sagħtejn iċċempilli ommu biex immur malajr nara lit-tifel għax ma kienx qiegħed jirrispondiha. Is-sleeping in kien qed jintuża biex jieħdu d-droga! 

Għalhekk importanti li ngħallmu lill-ġenituri li mhux ma jsirx sleeping in imma li almenu jkunu jafu fejn qed imorru uliedhom. Illum it-tfal saru intelliġenti u jistgħu jgħadduna biż-żmien kif iridu. Allura importanti s-superviżjoni. Issa mhux qiegħda ngħid li għandek tagħmilha ta’ pulizija imma kultant ħin issib skuża biex tmur tagħtihom titwila; daqqa teħdilhom kikkra kafè u daqqa xi biċċa kejk imma tkun taf x’inhu jiġri fil-kamra tagħhom. Wara li rajt dawn it-tlitt imwiet ma nemminx li t-tfal tista’ tafdahom b’għajnejk magħluqa. Imbagħad jekk għandek l-età tiegħek agħmel li trid imma ta’ dik l-età m’għandekx titħalla waħdek. Dan it-tifel miet fid-dar t’ommu u rajtu stendut fis-sodda tiegħu!

IS-SUR CHARLES SCERRI: Nixtieq nikkjarifika li l-isforzi tagħna bħala prevenzjoni jmorru lil hinn mis-settur edukattiv u jmissu ma’ ħafna NGOs, ma’ scout groups u anke ma’ nurseries tal-futbol. Irridu nħarsu lejn l-avenues kollha. In-nurseries tal-futbol għandhom it-tajjeb u l-ħażin tagħhom. Ovvjament il-catchment tagħhom tendenzjalment se jkun iktar ta’ subien milli bniet. Qegħdin nesploraw avenues oħra fejn nistgħu noffru l-programmi tagħna, anke fi sports li huma popolari aktar mal-bniet. Nixtieq ngħid ukoll li dawn il-programmi ta’ prevenzjoni ma jagħmlux mirakli!

ONOR. DAVID AGIUS: Kemm huwa l-baġit tiegħek?

IS-SUR CHARLES SCERRI: Il-baġit tagħna, anke bl-għajnuna ta’ kważi €500,000 li rċevejna permezz ta’ memorandum of understanding mas-Segretarjat tar-Riformi lura fl-2018, stajna nvaraw il-programmi tal-Year 5 u tal-Form 4.  

ONOR. DAVID AGIUS: Kemm għandek baġit b’kollox biex taħdem?

IS-SUR CHARLES SCERRI: Il-baġit tal-Fondazzjoni jlaħħaq madwar €24 miljun.

ONOR. DAVID AGIUS: U tiegħek?

IS-SUR CHARLES SCERRI: Madwar €5 miljuni b’kollox.

ONOR. MARIA DEGUARA: U dawk qed tuża 20% minnhom għax l-oħrajn qed imorru għall-pagi. 

ONOR. DAVID AGIUS: Jiġifieri biex tagħmel riklam trid tieħu minn dawn il-€5 miljuni. Issa wara li taqta’ l-programmi, wara li taqta’ l-pagi u wara li taqta’ kollox, jifdallek €500,000 biex tagħmel ir-reklami, eċċ?

IS-SUR CHARLES SCERRI: Iva, għax il-marketing department tagħna qiegħed fi ħdan il-Fondazzjoni. Aħna nieħdu mill-bigger budget tal-Fondazzjoni.  

ONOR. DAVID AGIUS: Jiġifieri aħna rridu niġġieldu l-ġlieda tad-droga b’€1 miljun f’dan il-pajjiż?

IS-SUR CHARLES SCERRI: Le.

ONOR. DAVID AGIUS: Aktar jew inqas? Qiegħed nitkellem fuq reklamar. Kif kienet qed tgħid Dr Vella ...

IS-SUR ALFRED GRIXTI: Għalhekk għidtlek sabiex inġiblek id-dettalji ...

ONOR. DAVID AGIUS: M’għandix bżonn bis-cents imma għandna bżonn €1 miljun? Għandna €1 miljun?

IĊ-CHAIRPERSON: Imma meta inti qiegħed timpjega speċjalist, dak huwa parti wkoll ...

ONOR. DAVID AGIUS: Le, jien fuq marketing qed ngħid.

IS-SUR ALFRED GRIXTI: Aħna għandna 18-il prevention professionals.

ONOR. DAVID AGIUS: Dawk j’alla jsiru 40. Jien qed nistaqsik dawk it-18 kemm għandhom flus biex jagħmlu marketing campaign pożittiva ta’ prevenzjoni kontra d-droga f’pajjiżna? €1 miljun? Għandek €1 miljun? Għandek daqs kemm jiswew ix-xiri ta’ żewġ passaporti biex inti tagħmel il-ġlieda kontra dawn il-kriminali tad-droga li għandna f’pajjiżna? F’dan il-pajjiż għandna kriminali madwarna u madwar it-tfal tagħna, li qegħdin jiġġieldu kuljum magħna, kontra Sedqa, kontra Caritas, kontra tagħna l-politiċi, biex dawn imexxu d-droga li jridu jmexxu! Allura dan il-pajjiż jonfoq €1 miljun biex jiġġieled kontra din id-droga? Dejjem qiegħed nitkellem fuq marketing u mhux fuq salarji. 

IS-SUR ALFRED GRIXTI: Le.

ONOR. DAVID AGIUS: Qiegħed nistaqsi biex ngħinek tasal s’hemm.

IS-SUR ALFRED GRIXTI: Napprezza.

ONOR. DAVID AGIUS: Dawn huma flus li tajjeb li nonfquhom għal dak il-għan. 

IĊ-CHAIRPERSON: Jidher li hawn interess kbir fuq dan is-suġġett u allura jekk ikun hemm bżonn nerġgħu nitolbukom tiġu darb’oħra imma diġà saru s-6.50 p.m. u aħna nipprovaw naġġornaw għas-7.00 p.m. Naf li kulħadd għandu ħafna iżjed mistoqsijiet x’jagħmel u anke jien għandi ħafna mistoqsijiet x’nistaqsi imma mhux se nagħmilhom. Jekk inħossu l-ħtieġa nkomplu niddiskutu darb’oħra. Aħna kollha għandna qalb soċjali għax kieku żgur li mhux qegħdin fil-politika. Ta’ din in-naħa kollha għandna jdejna fuq il-polz u kulħadd għandu ħafna issues li jixtieq jindirizza. Kollha kemm aħna nixtiequ li jkollna l-ikbar baġit possibbli biex niġġieldu kull ġlieda li nemmnu fiha. Jiġifieri qiegħed nifhem il-kuntest li tkellem fuqu l-Onor. Agius dwar li jkun hemm aktar fondi allokati għar-reklamar. 

Issa nsejjaħ lill-Onor. Rosianne Cutajar sabiex tagħmel l-intervent tagħha. 

ONOR. ROSIANNE CUTAJAR: L-ewwel nett nirringrazzjakom minn qalbi u napprezza x-xogħol kbir li tagħmlu. Jiena kelli ħbieb li kienu dipendenti fuq id-droga u sabu ħajjithom mill-ġdid grazzi għal nies bħalkom li verament qalbkom tħabbat fuq in-naħa t-tajba. Naqbel mas-Sur Daniel Mercieca li hawn ħafna miżinformazzjoni, speċjalment fejn tidħol il-kannabis. Allura naħseb li rridu nimpenjaw ruħna sabiex inwasslu l-għarfien meħtieġ, kemm fuq il-benefiċċji imma wkoll fuq ir-riskji. Jiena ninnota li għandna estremitajiet f’dan il-pajjiż; għandek min jaħseb li xi ħadd għax ipejjep joint huwa meqrud u min-naħa l-oħra hawn min jgħidlek li qisu xejn mhu xejn. Fl-opinjoni tiegħi dawk iż-żewġ attitudnijiet huma ħżiena. Għalhekk irid ikun hemm l-għarfien neċessarju li jasal għand kulħadd. 

Bl-ebda mod il-Gvern, anke permezz ta’ dik il-White Paper mhu qiegħed jinkorraġġixxi l-konsum jew l-użu tal-kannabis. Ejjew ma naħsbux jew ma nwasslux il-messaġġ li l-Gvern jixtieq jippromwovi l-konsum tagħha. U kien proprju għalhekk li fil-White Paper hemm li l-konsum isir biss fil-privat. Issemmgħu dawn il-famużi cannabis social clubs. Intom taħsbu li l-cannabis social clubs jinċentivaw l-użu u l-konsum tal-kannabis? Għandek element fejn qiegħed fi grupp ta’ ħbieb mentri jekk qiegħed tpejjep id-dar waħdek m’hemmx dak l-inċentiv li qiegħed tiltaqa’ ma’ grupp ta’ ħbieb biex tmorru tpejpu. X’inhuma l-ħsibijiet tagħkom dwar dan? Tippreferu l-mudell ta’ dispensaries biex il-users jixtru b’mod legali minn hemmhekk minflok minn cannabis social clubs? Għandkom xi statistika fejn jidħlu r-relapsers? Nafu kemm hemm nies li jfittxu s-servizzi u l-programmi tagħkom. Issa hawnhekk mhux qiegħda nitkellem fuq kannabis biss imma fuq droga inġenerali. Għandna xi tip ta’ statistika li turi kemm effettivament minn dawk li jagħmlu l-programm jerġgħu jaqgħu għal dak il-vizzju u allura jkollhom jerġgħu jfittxu l-għajnuna tagħkom? Minħabba raġunijiet ovvji huwa l-każ li d-domanda għal xi programm jew ieħor ma tiġix meħuda għax forsi għandkom kapaċità ta’ ċertu numru u allura jkun hemm numru ta’ persuni li sfortunatament ma tkunux tistgħu teħduhom dak il-ħin? 

Laqatni ħafna l-punt li semma s-Sur Mercieca dwar Iceland. Insegwi ħafna x’jiġri f’Iceland u iva naqbel b’mod sħiħ dwar l-importanza li nirriċerkaw - minflok lil dawk li għandhom dipendenza - lil dawk li m’għandhomx dipendenza. F’idejna għandna xi studji li juru pereżempju li dawk iż-żgħażagħ jew persuni li huma attivi fl-isports huma inqas f’riskju li jaqgħu f’dawn il-vizzji? Naħseb li dak huwa importanti. Nitkellmu ħafna dwar l-importanza li nippromwovu l-isports, anke fuq livell nazzjonali ... Fl-aħħar mill-aħħar id-droga rridu niġġildulha minn fronti differenti. Il-ġlieda kontra d-droga għandha tkun mainstream u mhux biss ġlieda li ssir mill-FSWS, mill-Caritas, mis-Sedqa jew minn xi NGO oħra li taħdem f’dan il-qasam. Intom taraw patterns fl-individwi? 
DR ANNA MARIA VELLA: Bħala studji, bla dubju, aħna nitkellmu fuq risk factors u protective factors. Hemm listi ta’ protective factors li wieħed għandu jaħseb fihom. L-ewwel waħda tkun l-availability and curiosity. Pereżempju li din tkun aċċessibbli hawn Malta u lili tinteressani. Jekk jien ma tinteressanix mhux se tagħmilli differenza l-aċċessibilità. Lill-istudenti tal-mediċina tal-ħames sena nistaqsihom jekk jaħsbux li hawn Malta hawn id-droga u r-risposta tagħhom tkun iva. Imma meta nistaqsihom biex imorru jixtruli gramma jibqgħu jħarsu lejja għax ma jafux minn fejn jistgħu jixtruha. Jiġifieri jafu li teżisti imma ma tinteressahomx. 

Imbagħad hemm affarijiet oħra bħall-familja, l-isports, li inti tkun kapaċi fl-iskola, li jkollok good self esteem, eċċ. Il-lista hija kbira. M’hemmx għalfejn nerġgħu mmorru nirriċerkaw dawn l-affarijiet għax diġà nafuhom. Imbagħad hemm ir-risk factors. L-istess ħaġa. Wieħed irid jaħseb ħafna fuq dan il-livell ta’ risk factor u protective factor. Jien nerġa’ ninsisti fuq il-primary, secondary and tertiary prevention. Jekk se ngħidu li se jkollna l-clubs huwa riskju għax se nġibu n-nies, però min-naħa l-oħra, jekk għandna nies li jridu jpejpu u aħna se nillegalizzaw għalihom ... U kien proprju f’dak is-sens li aħna tkellimna fuq il-cannabis shops jew clubs. Jiġifieri li ma tkunx xi ħaġa free for all. Fuq dik defenitely not.

ONOR. ROSIANNE CUTAJAR: Inti tista’ tillegalizza imma mbagħad tista’ tagħmilha li trid tinxtara minn dispenseries apposta. Fil-fatt għandek diversi mudelli. 

DR ANNA MARIA VELLA: Jien tkellimt fuq il-livell ta’ THC li jrid ikun hemm ħalli jien inkun naf x’qiegħda nixtri u mhux nixtri mingħajr ma nafx x’qegħdin jagħtuni.  

ONOR. ROSIANNE CUTAJAR: Pereżempju, ġewwa dispensary ħafna drabi jkollok spiżjar, li dan diġà jista’ jibda jinnota ċerti patterns ta’ min qed jiġi jixtri ta’ spiss. Fir-rigward tal-cannabis social clubs, ħafna drabi jkunu l-istess NGOs li jamministrawhom, u allura hemmhekk forsi ma jkollokx nies li għandhom l-expertise medika bħalma jkollok minn min jaħdem ġo dispensary.

DR ANNA MARIA VELLA: Allura wieħed irid jagħmel differenza. Jekk qed nitkellmu fuq medical cannabis, qed nitkellmu fuq xi ħaġa, filwaqt li jekk nitkellmu fuq clubbing u li nixtri minn coffee shop, dik hija xi ħaġa kompletament differenti. Ma nistgħux inħalltuhom flimkien għax huma differenti għal kollox.

ONOR. ROSIANNE CUTAJAR: Ma nippreferux mudell minn ieħor. Pereżempju fl-Urugwaj kien hemm ċertu perjodu fil-bidu fejn kien il-Gvern stess li qiegħed ibigħ il-joints u ż-żerriegħa biex inti tkun tista’ tkabbar il-pjanta tiegħek id-dar. Intom x’mudell tippreferu? Hemm diversi mudelli fuq livell nazzjonali. 

IS-SUR ALFRED GRIXTI: Ċertament li jkun regolarizzat. Jien m’għedtx li l-Gvern jagħmel il-cannabis cafes imma għedt li jekk minn banda se ngħidu biex ma tpejjipx quddiem it-tfal imma dak li jkun m’għandux fejn ipejjep għax forsi joqgħod ġo appartament żgħir jew għax m’għandux gallarija, eċċ., mela inti trid tipprovdi spazju  sigur fejn dan jista’ imur u jpejjep hemmhekk. Jien għidt post li jkun ikkontrollat u/jew awtorizzat mill-awtorità li qiegħda tipproponi l-White Paper, jiġiferi l-Cannabis Authority. U kkritikajt l-istunt li għamlet media house partikolari fejn qalet li se twaqqaf cannabis cafè! 

ONOR. ROSIANNE CUTAJAR: Kienet ta’ April’s fool.

IS-SUR ALFRED GRIXTI: Din il-ġimgħa l-oħra qaluha! Ħallik minn April’s fool!

ONOR. MARIA DEGUARA: Xtaqt kjarifika għax forsi ma fhimtx sew; intom qed tgħidu li minflok ipejpu d-dar u minflok ikabbru l-pjanti, jekk iridu l-kannabis imorru f’dawn il-cannabis cafès u jpejpu hemm without carrying it with them? Għax anke jekk se jkollhom dispensing machines, jekk hija mediċinali diġà għandek il-persentaġġi ta’ THC u cannabinoids. Kif se nikkontrollawhom l-affarijiet?  

IS-SUR ALFRED GRIXTI: Onor. Deguara, qegħdin ngħixu fi żminijiet ta’ liberalizzazzjoni, però fl-opinjoni umli tiegħi inti trid taħseb għal diversi xenarji differenti. Li ma tistax tagħmel hu li tħalli free for all bħalma hemm min qed jgħid li għandna nagħmlu!

IS-SUR DANIEL MERCIECA: Kumment żgħir biex noqogħdu attenti mill-messaġġi li nagħtu. Jekk tidħol tifla hawnhekk u tgħidilkom li l-kannabis tagħmlek kuntent u tagħmlek tidħak ħafna, x’tgħidulha intom?
ONOR. ROSIANNE CUTAJAR: Bl-istess mod li tagħmlek tidħak ħafna, jista’ jkollha effetti ...

IS-SUR DANIEL MERCIECA: Le, din tiġi tgħidlek li l-kannabis tagħmlek kuntent. X’se tgħidilha? Tgħidilha iva, vera?

ONOR. MARIA DEGUARA: Le, ngħidilha li dak il-ħin tagħmlek kuntenta imma ... 

IS-SUR DANIEL MERCIECA: Tagħmlek kuntent il-kannabis?

ONOR. MARIA DEGUARA: Li qiegħda ngħid huwa li jekk qed tħossok dak il-ħin kuntenta imma qatt indunajt tlieta, erbgħa sigħat wara f’liema stat tkun?

IS-SUR DANIEL MERCIECA: Mela aħna ma nistgħux nagħmlu l-istatement li l-kannabis tagħmlek kuntent. Imma l-White Paper, f’paġna 6 jew 7, fuq l-effetti tal-kannabis, hemm miktub li din tagħmlek kuntent u ġġiegħlek tidħak! Dak it-tip ta’ diskors ma jgħinx!

ONOR. ROSIANNE CUTAJAR: Però fil-White Paper hemm miktub ukoll ir-riskji u l-benefiċċji. 

IS-SUR DANIEL MERCIECA: Imma li tgħid li l-kannabis tagħmlek kuntent u ġġiegħlek tidħak huwa diskors li mhux qiegħed jgħin. Dak mhuwiex diskors xjentifiku! Jien ma nistax ngħid li dan l-oġġett jagħmilni kuntent għax il-kuntentizza hija xi ħaġa kumplessa ħafna. Mela allura kif nista’ ngħid li l-kannabis tagħmlek kuntent?! L-istatement fih innifsu, jekk xi ħadd mill-istudenti tiegħi jiktibli hekk, żgur li se jitlef il-marki!

ONOR. CLAUDETTE BUTTIGIEG: Bħala Sedqa u bħala Caritas kontu kkonsultati meta nkitbet il-White Paper?

IS-SUR ALFRED GRIXTI: Aħna le.

IS-SUR ANTHONY GATT: Le.

ONOR. ROSIANNE CUTAJAR: Jien dħalt fl-irwol tiegħi f’Jannar 2019 u fil-pussess tiegħi kelli dokument ta’ konsultazzjoni li kien sar mal-Onor. Julia Farrugia. Dik il-konsultazzjoni ġiet iddokumentata u jien għandi l-feedback ta’ diversi organizzazzjonijiet, fosthom tagħkom, u dak iż-żmien jidhirli li kontu ltqajtu mas-Sur John Ellul u persuna oħra. Jien għandi l-feedback mingħand l-organizzazzjonijiet bħal Caritas, Sedqa, eċċ, u kollha bil-miktub. Jistgħu bla dubju jerġgħu jipparteċipaw. Naħseb li kulħadd huwa looking forward sabiex jara s-submissions formali tagħkom waqt dan l-istadju ta’ konsultazzjoni.

ONOR. CLAUDETTE BUTTIGIEG: Imma ma tistax tagħmel White Paper fuq dan is-suġġett mingħajr ma tkun ikkonsultajt sewwa magħhom!

ONOR. ROSIANNE CUTAJAR: Onor. Buttigieg, qiegħda ngħidlek li bl-istess mod bħalma kien hemm is-suġġett tal-prostituzzjoni, jiena komplejt fuq ix-xogħol tal-kollega tiegħi.

IS-SUR CHARLES SCERRI: Nista’ nikkjarifika ftit għal dak li għadha kif qalet l-Onor. Cutajar? Iva, aħna kellna laqgħat, fosthom mal-Onor. Farrugia Portelli, u dak iż-żmien mas-Sur John Ellul. Imma l-laqgħat li saru kienu speċifikament ibbażati fuq il-prevention pillar u konna qegħdin nikkolaboraw magħhom sabiex nipprovdu servizzi addizzjonali ta’ prevenzjoni. U biex inkun ukoll fair, irċevejna aktar funding biex inkunu nistgħu niżviluppaw iktar dawn is-servizzi.

IĊ-CHAIRPERSON: Sinjuri saru s-7.00 p.m. u għalhekk inħeġġiġkom sabiex tipparteċipaw u tagħtu l-input tagħkom fl-istadju tal-White Paper. Nirringrazzja lill-Membri kollha preżenti li ħadu sehem għal din il-laqgħa kif ukoll lir-rappreżentanti ta’ Sedqa u Caritas. Nirringrazzjakom kollha talli ġejtu hawnhekk u naħseb li se jkollna nerġgħu nitolbukom tiġu darb’oħra biex inkomplu nitgħallmu aktar fuq dan is-suġġett. Nitlob lis-Sur Gatt u lis-Sur Grixti sabiex jagħmlu r-rimarki konklussivi tagħhom ħalli mbagħad wara nagħlqu d-diskussjoni.  

IS-SUR ANTHONY GATT: Biex inkunu leali għar-realtà, aħna konna ltqajna mal-Onor. Farrugia Portelli. Però, fil-White Paper, bil-feedback li tajna, hemm l-aspett li l-adoloxxenti taħt it-18-il sena jibqgħu bis-sistema ta’ tribunal u b’referenza għall-edukazzjoni. Però, mill-kumplament ma nħossux li ġew riflessi biżżejjed il-concerns li kellna. Naħseb li l-pajjiż qiegħed fi cross roads kbar. Pajjiżi oħra qed jaraw ukoll ċerti konsegwenzi minn ċerti deċiżjonijiet li kienu ħadu. Il-kollegi ta’ Sedqa għamlu referenza għal jekk titteħidx inkonsiderazzjoni li jkun hemm postijiet apposta fejn wieħed ikun jista’ jpejjep. 

Aħna nħossu li bħala Caritas ma nistgħux nagħtu commitment u nissuġġerixxuha dik. Bil-White Paper stess in-narrattiva tal-popolarità qiegħda tiżdied. Aħna pajjiż li nbatu ħafna fejn jidħlu r-regoli. Allura hemm bżonn ta’ riflessjoni fil-fond qabel ma naslu għal konklużjoni dwarha dik. Irrid inkun konvint biex nasal li ngħid li there will be more harm than good li kieku ma jkollniex dawn il-postijiet. Il-prezz fuq l-adoloxxenti ... Jiena l-familji jkellmuni u jgħiduli li t-tifel jgħidilhom li huma antiki u li issa din ġejja legali u allura jista’ ipejjep kemm irid u li lilu tagħmillu tajjeb! Din hija xi ħaġa li qegħdin nisimgħuha kontinwament. U hija xi ħaġa li twerwirna! Jekk qed ngħidu fuq edukazzjoni rridu nibdew mill-kultura. Nemmen kif qal is-Sur Mercieca, li rridu niffukaw fuq iż-żgħażagħ u ninvestu f’dak li jgħinhom jgħixu ħajja sana. 

Korrezzjoni żgħira għal dak li qalet l-Onor. Deguara; l-ESPAD indika li kemm l-alkoħol kif ukoll it-tipjip fl-adoloxxenti l-persentaġġi niżlin. Fl-2015 il-persentaġġ tal-kannabis kien ta’ 13% filwaqt li fl-aħħar ESPAD kien ta’ 12%. Mela fejn hemm investiment ta’ prevenzjoni u fejn il-kannabis mhijiex disponibbli biex tinxtara, il-medja Ewropea ta’ Malta hija inqas minn pajjiżi oħra. Mela ejjew naraw x’qed nagħmlu tajjeb u noqogħdu attentissimi. 

Fil-kura naħseb li għandna servizzi tajbin ħafna u li lanqas il-Kanada m’għandhom bħalhom. Jien għamilt sentejn ngħix hemm u naħseb li lanqas għandhom il-livell ta’ servizz li għandna aħna. Nemmen li għandkom bżonn tisimgħu lill-psikjatri għax hemm lakuni li ma tkellimnix fuqhom ġewwa Mount Carmel fid-dual diagnosis. U għandu jkun hemm ukoll ħidma akbar dwar il-prevenzjoni fil-ħabs. Naf li hemm inizjattivi imma naħseb li hemmhekk hemm lakuna wkoll. Tajjeb li tisimgħu wkoll lill-OASI, lin-National Focal Point, lill-psikjatri kif ukoll lill-Kummissarju għas-Saħħa Mentali.  

ONOR. CLAUDETTE BUTTIGIEG: Fil-fatt dawn kollha qegħdin fil-lista tagħna.  

IĊ-CHAIRPERSON: Grazzi. Is-Sur Grixti.

IS-SUR ALFRED GRIXTI: L-ewwel nett grazzi lilkom tal-interess. Biex inkompli fuq dak li qed jgħid il-ħabib tiegħi s-Sur Anthony Gatt, anke n-National Addictions Advisory Board, kif diġà aċċennajna biċ-ċar ħafna għalih, fejn iċ-Chair tiegħu huwa l-Professur Richard Muscat, li kien il-Prorettur tal-Università u neurologist. Dan il-qasam huwa jispeċjalizza fih u huwa rispettat ħafna internazzjonalment, anke fl-EMCCDDAA. 

Il-funding biex issir din il-policy u anke biex isiru kampanji edukattivi dwar il-policy biex tiġi popolarizzata, ġejjin ukoll minn fondi – din kienet fid-dominju pubbliku mhux iktar minn sitt ġimgħat ilu - tal-Ministru responsabbli mill-qasam tagħna, Dr Michael Falzon u s-Segretarju Parlamentari Alex Muscat. Issa ovvjament aħna dejjem irridu aktar. Aħna dejjem nitkellmu fuq investiment soċjali. Il-kalkoli tagħna, u l-ikbar impenn tagħkom bħala politiċi, kull sena jiġi permezz tal-baġit nazzjonali. Il-kalkolu tagħna hu li kull ewro li nieħdu aħna, lill-Gvern inkunu qed niffrankawlu bejn €5 u €6 in the long term. 

Eżempju ta’ persuna li jista’ jkollha problema ta’ droga; nirċievi talba mill-customer care tal-OPM dwar persuna li għandha bżonn l-għajnuna għax m’għandhiex biex tiekol. Din il-persuna tieħu żewġ benefiċċji fil-ġimgħa li jlaħħqu l-€236. Allura dawn il-flus fejn qegħdin imorru? Fuqxiex qiegħda tonfoqhom? Jekk dik il-persuna, bl-interventi tagħna u għaqdiet oħra bħal Caritas, jirnexxilna nqabbduha t-triq it-tajba, mingħajr ma ninstema moralista, u dawk il-€236 tibda tużahom sew, jew inkella ma tiġix iktar bżonnhom għax inkunu sibnielha xogħol, dawk il-flus ikun jista’ jeħodhom ħaddieħor. 

Aħna kellna 19,000 service user is-sena l-oħra. Ara kemm jiġu 19,000 times €236 u tara kemm dawn is-servizzi huma utli u jikkontribwixxu direttament lill-ekonomija u lill-finanzi tal-pajjiż! L-enfasi li rridu nagħmlu hi li l-ġlieda qiegħda tintrebaħ, però din hija maratona. U allura we can never let our guard down. Defenitely not. Nifhmu li bħala politiċi jkollkom il-pressures minn kullħadd. Nifhmu wkoll li dak li jkun għandu mandat, però l-avviż tagħna hu li nimxu bħalma mxejna fuq il-COVID-19 u ċjoè follow the signs. Nirringrazzjakom.

IĊ-CHAIRPERSON: Nirringrazzja lis-Sedqa u lil Caritas. Id-diskussjoni għal-lum fuq dan is-suġġett hija eżawrita. Issa ngħaddu għas-suġġett li jmiss u mmorru għal Affarijiet Oħra. L-Onor. David Agius.


AFFARIJIET OĦRA

ONOR. DAVID AGIUS: Sur President, nixtieq inqiegħed quddiem dan il-Kumitat kopja tar-research project work plan li għamel il-Professur Andrew Azzopardi. Kopja ta’ dan il-work plan tista’ titqassam lill-Membri. Dan il-pjan huwa biex isir studju dwar l-ADHD u l-awtiżmu f’pajjiżna mill-Università ta’ Malta. Kif tistgħu taraw din għadha f’forma ta’ draft u allura nistgħu nirranġaw fiha jew nagħmlu l-mistoqsijiet li nħossu li għandna nagħmlu lill-Professur Andrew Azzopardi. Naħseb li huwa pass pożittiv ħafna minn dan il-Parlament. U nitlob ukoll sabiex tgħaddi kopja tagħha lill-Ispeaker tal-Kamra ħalli jkun jaf fejn sejrin. 

Fuq nota oħra – din diġà għamilnieha fuq l-ADHD u l-awtiżmu – għandna numru ta’ persuni f’pajjiżna li jbatu bl-ME/CFS u l-fibromyalgia. Fil-fatt hemm NGO li hija mmexxija mis-Sinjura Ruth Debono.  

IĊ-CHAIRPERSON: Ma ninsewx li hemm ukoll il-Kumitat Permanenti dwar is-Saħħa. 

ONOR. DAVID AGIUS: Jekk ikun hemm bżonn ninvolvu wkoll lil dan il-Kumitat.  

IĊ-CHAIRPERSON: Dawn huma affarijiet mediċi u ma naħsibx li tista’ taqtgħu barra dak il-Kumitat. 

ONOR. DAVID AGIUS: Hekk hu. Naħseb li ħdimna tajjeb rigward l-ADHD u l-awtiżmu, u bdejna nifhmu lil dawn in-nies. Kellna wkoll lil Dr Lara Boffa. Jekk dan il-Kumitat jaħseb li s-suġġett għandu jmur quddiem il-Kumitat Permanenti dwar is-Saħħa nagħmlu hekk ukoll, imma l-importanti li nisimgħuhom ukoll. Ovvjament mingħajr ma nieqfu mid-diskussjoni fuq il-politika nazzjonali dwar id-droga. Allura nixtieq li jekk jista’ jkun, peress li Mejju huwa x-xahar iddedikat għall-awareness tal-ME/CFS u fibromyalgia, nagħmlu din il-laqgħa proprju fil-bidu ta’ Mejju u allura anke bħala Parlament nagħtuhom uplift fl-awareness ta’ din il-kondizzjoni. Issa ngħaddi d-dettalji tas-Sinjura Debono lis-Segretarju tal-Kumitat. 

Nerġa’ ngħid li m’għandix problema li jiżdied il-Kumitat Permanenti dwar is-Saħħa f’din id-diskussjoni. Ġeneralment nibdew bil-Kumitat konġunt bejn il-Kumitat Permanenti dwar l-Affarijiet Soċjali u l-Kumitat Permanenti dwar l-Affarijiet tal-Familja imma jekk tridu nlaqqgħu t-tliet Kumitati flimkien, nistgħu nagħmlu hekk ukoll.  

ONOR. MARIA DEGUARA: Rigward l-awtiżmu, l-ADHD u l-fibromyalgia konna diġà għamilna sessjonijiet fil-Parlament b’mistiedna barranin. Stephen nitolbok ittella’ d-diskorsi li saru. 

ONOR. DAVID AGIUS: Iva. Napprezzawha ħafna. Jekk mhux sejjer żball dak kien madwar tliet snin ilu. 

ONOR. MARIA DEGUARA: Dawn kollha saru sessjonijiet Parlamentari.

ONOR. DAVID AGIUS: Naħseb li kien hemm seduta fil-Plenarja.

ONOR. MARIA DEGUARA: Iva u kont tkellimt jiena stess.  

ONOR. DAVID AGIUS: Hemm bżonn li jkun hemm follow-up fuq dak li qed tirreferi għalih l-Onor. Deguara ħalli jekk dakinhar kien hemm ċertu tip ta’ ħsibijiet, inkunu nistgħu nimxu fuqhom. 

IĊ-CHAIRPERSON: Naqblu. Sur Grech, nagħmlu hekk?

IS-SUR STEPHEN GRECH (Segretarju tal-Kumitat): Jekk taqblu għandna laqgħa oħra l-ġimgħa d-dieħla fuq din l-issue.

ONOR. DAVID AGIUS: Fuq din iva, imma ma nkunux għadna bdejna Mejju. Trid tagħtihom ftit ċans. 

IĊ-CHAIRPERSON: Mela aħna niltaqgħu ġimgħa oħra. Nirringrazzjakom.

Fis-7.10 p.m. id-diskussjoni fuq is-suġġett ġiet fi tmiemha u l-Kumitat aġġorna bl-istess aġenda għal nhar l-Erbgħa, 28 ta’ April fl-4.30 p.m. 

